
sA NkhyatattvakaumudI

ಸಾಂಖ್ಯತತ್ತ್ವಕೌಮುದೀ

ಟತ್ತ್ವಕೌಮುದಿ ವಿಥ್ ಸನ್ಸ್ಕ್ರಿತ್ ನೋತೇಸ್ ರಜೇಶ್ವರ ಶಸ್ತ್ರಿ
ಕಾರಿಕಾ 1

ಅಜಾಮೇಕಾಂ ಲೋಹಿತಶುಕ್ಲಕೃಷ್ಣಾಂ
ಬಹ್ವೀಃ ಪ್ರಜಾಃ ಸೃಜಮಾನಾಂ ನಮಾಮಃ .
ಅಜಾಯೇ ತಾಂ ಜುಷಮಾಣಾಂ ಭಜಂತೇ
ಜಹತ್ಯೇನಾಂ ಭುಕ್ತಭೋಗಾಂ ನುಮಸ್ತಾನ್ .. 1..

ಕಪಿಲಾಯಮಹಾಮುನಯೇ ಮುನಯೇ ಶಿಷ್ಯಾಯ ತಸ್ಯ ಚಾಸುರಯೇ .

ಪಂಚಶಿಖಾಯ ತಥೇಶ್ವರಕೃಷ್ಣಾಯೈತೇ ನಮಸ್ಯಾಮಃ .. 2..
ಇಹಖಲುಪ್ರತಿಪಿತ್ಸಿತಮರ್ಥಂಪ್ರತಿಪಾದಯನ್ಪ್ರತಿಪಾದಯಿತಾಽವಧೇಯವಚನೋ
ಭವತಿ ಪ್ರೇಕ್ಷಾವತಾಂ .ಅಪ್ರತಿಪಿತ್ಸಿತಮರ್ಥಂ ತು ಪ್ರತಿಪಾದಯನ್ ’ನಾಯಂ
ಲೌಕಿಕೋ ನಾಪಿ ಪರೀಕ್ಷಕಃ’ಇತಿ ಪ್ರೇಕ್ಷಾವದ್ಭಿರುನ್ಮತ್ತವದುಪೇಕ್ಷ್ಯೇತ .ಸ
ಚೈಷಾಂ ಪ್ರತಿಪಿತ್ಸಿತೋಽರ್ಥೋ, ಯೋ ಜ್ಞಾತಃ ಸನ್ ಪರಮಪುರುಷಾರ್ಥಾಯ
ಕಲ್ಪತೇ,
ಇತಿ ಪ್ರಾರಿಪ್ಸಿತಶಾಸ್ರವಿಷಯಜ್ಞಾನಸ್ಯ ಪರಮಪುರುಷಾರ್ಥಸಾಧನಹೇತುತ್ವಾತ್
ತದ್ವಿಷಯಜಿಜ್ಞಾಸಾಮವತಾರಯತಿ-
..ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ ತದಘಾತಕೇ ಹೇತೌ .

ದೃಷ್ಟೇ ಸಾಪಾರ್ಥಾ ಚೇತ್ ನೈಕಾಂತಾತ್ಯಂತತೋಽಭಾವಾತ್ .. 1 .. ..

ಏವಂ ಹಿ ಶಾಸ್ತ್ರವಿಷಯೋ ನ ಜಿಜ್ಞಾಸ್ಯೇತ ಯದಿ ದುಃಖಂ ನಾಮ ಜಗತಿ ನ ಸ್ಯಾತ್,

ಸದ್ವಾ ನ ಜಿಹಾಸಿತಂ,ಜಿಹಾಸಿತಂ ವಾ ಅಶಕ್ಯಸಮುಚ್ಛೇದಂ .ಅಶಕ್ಯಸಮುಚ್ಛೇದತಾ
ಚ ದ್ವೇಧಾ-ದುಃಖಸ್ಯ ನಿತ್ಯತ್ವಾತ್, ತದುಚ್ಛೇದೋಪಾಯಾಪರಿಜ್ಞಾನಾದ್ವಾ .
ಶಕ್ಯಸಮುಚ್ಛೇದತ್ವೇಽಪಿ ಚ ಶಾಸ್ತ್ರವಿಷಯಸ್ಯ ಜ್ಞಾನಸ್ಯಾನುಪಾಯಭೂತತ್ವಾದ್ವಾ,
ಸುಕರಸ್ಯೋಪಾಯಾಂತರಸ್ಯ ಸದ್ಭಾವಾದ್ವಾ ..
ತತ್ರ ನ ತಾವದ್ದುಃಖಂನಾಸ್ತಿ,ನಾಪ್ಯಜಿಹಾಸಿತಮಿತ್ಯುಕ್ತಂ- ᳚ದುಃಖತ್ರಯಾಭಿಘಾತಾದ್
ಇತಿ .ದುಃಖಾನಾಂ ತ್ರಯಂ ದುಃಖತ್ರಯಂ . ತತ್ ಖಲು ಆಧ್ಯಾತ್ಮಿಕಂ,ಆಧಿಭೌತಿಕಂ,
ಆಧಿದೈವಿಕಂಚ .

ತತ್ರಾಧ್ಯಾತ್ಮಿಕಂ ದ್ವಿವಿಧಂ, ಶಾರೀರಂ ಮಾನಸಂ ಚ . ಶಾರೀರಂ ವಾತಪಿತ್ತಶ್ಲೇಷ್ಮಣಾಂ

ಸಾಂಖ್ಯತತ್ತ್ವಕೌಮುದೀ

ವೈಷಮ್ಯನಿಮಿತ್ತಂ .

ಮಾನಸಂ ಕಾಮಕ್ರೋಧಲೋಭಮೋಹಭಯೇರ್ಷ್ಯಾವಿಷಾದವಿಷಯವಿಶೇಷಾದರ್ಶನನಿಬಂಧನಂ
.

ಸರ್ವಂಚೈತದಾಂತರೋಪಾಯಸಾಧ್ಯತ್ವಾದಾಧ್ಯಾತ್ಮಿಕಂ ದುಃಖಂ .

ಬಾಹ್ಯೋಪಾಯಸಾಧ್ಯಂ ದುಃಖಂ ದ್ವೇಧಾ,ಆಧಿಭೌತಿಕಂ,ಆಧಿದೈವಿಕಂಚ .

ತತ್ರಾಧಿಭೌತಿಕಂ ಮಾನುಷಪಶುಸರೀಸೃಪಸ್ಥಾವರನಿಮಿತ್ತಂ,ಆಧಿದೈವಿಕಂ ತು -

ಯಕ್ಷರಾಕ್ಷಸವಿನಾಯಕಗ್ರಹಾದ್ಯಾವೇಶನಿಬಂಧನಂ ..

ತದೇತತ್ ಪ್ರತ್ಯಾತ್ಮವೇದನೀಯಂ ದುಃಖಂ ರಜಃಪರಿಣಾಮಭೇದೋ ನ
ಶಕ್ಯತೇ ಪ್ರತ್ಯಾಖ್ಯಾತುಂ . ತದನೇನ ದುಃಖತ್ರಯೇಣಾಂತಃಕರಣವರ್ತಿನಾ
ಚೇತನಾಶಕ್ತೇಃ ಪ್ರತಿಕೂಲವೇದನೀಯತಯಾಽಭಿಸಂಬಂಧೋಽಭಿಘಾತ ಇತಿ .

ಏತಾವತಾ
ಪ್ರತಿಕೂಲವೇದನೀಯತ್ವಂ ಜಿಹಾಸಾಹೇತುರುಕ್ತಃ . ಯದ್ಯಪಿ ನ ಸನ್ನಿರುಧ್ಯತೇ
ದುಃಖಂ,
ತಥಾಪಿ ತದಭಿಭವಃ ಶಕ್ಯಃ ಕರ್ತುಮಿತ್ಯುಪರಿಷ್ಟಾದುಪಪಾದಯಿಷ್ಯತೇ .

ತಸ್ಮಾದುಪಪನ್ನಂ ᳚ತದಪಘಾತೇಕೇ ಹೇತೌ ಇತಿ . ತಸ್ಯ ದುಃಖತ್ರಯಸ್ಯ ಅಪಘಾತಕಃ
ತದಪಘಾತಕಃ .ಉಪಸರ್ಜನಸ್ಯಾಪಿ ಬುದ್ಧ್ಯಾ ಸನ್ನಿಕೃಷ್ಟಸ್ಯ ತದಾ ಪರಾಮರ್ಶಃ .
ಅಪಘಾತಕಶ್ಚ ಹೇತುಃ ಶಾಸ್ತ್ರಪ್ರತಿಪಾದ್ಯೋ,ನಾನ್ಯ ಇತ್ಯಾಶಯಃ ..
ಅತ್ರ ಶಂಕತೇ- ᳚ದೃಷ್ಟೇ ಸಾಽಪಾರ್ಥಾ ಚೇತ್ ಇತಿ.
ಅಯಮರ್ಥಃ .ಅಸ್ತು ತರ್ಹಿ ದುಃಖತ್ರಯಂ,ಜಿಹಾಸಿತಂ ಚ ತದ್ ಭವತು,ಭವತು
ಚ ತಚ್ಛಕ್ಯಹಾನಂ,ಸಹತಾಂ ಚ ಶಾಸ್ತ್ರಗಮ್ಯ ಉಪಾಯಸ್ತದುಚ್ಛೇತ್ತುಂ .

ತಥಾಪ್ಯತ್ರ ಪ್ರೇಕ್ಷಾವತಾಂ ಜಿಜ್ಞಾಸಾ ನಯುಕ್ತಾ,ದೃಷ್ಟಸ್ಯೈವೋಪಾಯಸ್ಯ
ತದುಚ್ಛೇದಕಸ್ಯ ಸುಕರಸ್ಯ ವಿದ್ಯಮಾನತ್ವಾತ್, ತಚ್ಛಕ್ಯಹಾನಂ,ಸಹತಾಂ ಚ
ಶಾಸ್ರಗಮ್ಯ ಉಪಾಯಸ್ತದುಚ್ಛೇತ್ತುಂ . ತಥಾಽಪ್ಯತ್ರ ಪ್ರೇಕ್ಷಾವತಾಂ ಜಿಜ್ಞಾಸಾ ನ
ಯುಕ್ತಾ,ದೃಷ್ಟಸ್ಯೈವೋಪಾಯಸ್ಯ ತದುಚ್ಛೇದಕಸ್ಯ ಸುಕರಸ್ಯ ವಿದ್ಯಮಾನತ್ವಾತ್ .

ತತ್ತ್ವಜ್ಞಾನಸ್ಯ ತುಅನೇಕಜನ್ಮಾಭ್ಯಾಸಪರಂಪರಾಽಽಯಾಸಸಾಧ್ಯತಯಾಽತಿದುಷ್ಕರತ್ವಾತ್
.

ತಥಾ ಚ ಲೌಕಿಕಾನಾಮಾಭಾಣಕಃ-
’ಅಕ್ಕೇ ಚೇನ್ಮಧು ವಿಂದೇತ ಕಿಮರ್ಥಂ ಪರ್ವತಂ ವ್ರಜೇತ್ ..

ಇಷ್ಟಸ್ಯಾರ್ಥಸ್ಯ ಸಂಸಿದ್ಧೌ ಕಿ ವಿದ್ವಾನ್ಯತ್ನಮಾಚರೇತ್’ ..ಇತಿ .

ಸಂತಿ ಚೋಪಾಯಾಃ ಶತಶಃ ಶಾರೀರದುಃಖಪ್ರತೀಕಾರಾಯೇಷತ್ಕರಾ
ಭಿಷಜಾಂ ವರೈರುಪದಿಷ್ಟಾಃ .ಮಾನಸಸ್ಯಾಪಿ ಸಂತಾಪಸ್ಯ ಪ್ರತೀಕಾರಾಯ
ಮನೋಜ್ಞಸ್ತ್ರೀಪಾನಭೋಜನವಿಲೇಪನವಸ್ತ್ರಾಲಂಕಾರಾದಿವಿಷಯಸಂಪ್ರಾಪ್ತಿರುಪಾಯಃ

ಸುಕರಃ .ಏವಮಾಧಿಭೌತಿಕಸ್ಯಾಪಿ ದುಃಖಸ್ಯ
ನೀತಿಶಾಸ್ತ್ರಾಭ್ಯಾಸಕುಶಲತಾನಿರತ್ಯಯಸ್ಥಾನಾಧ್ಯಾಸನಾದಿಃ ಪ್ರತೀಕಾರಹೇತುರೀಷತ್ಕರಃ
.

ತಥಾಽಧಿದೈವಿಕಸ್ಯಾಪಿಮಣಿಮಂತ್ರೌಷಧಾದ್ಯುಪಯೋಗಃ ಸುಕರಃ ಪ್ರತೀಕಾರೋಪಾಯ
ಇತಿ ..

ನಿರಾಕರೋತಿ- ᳚ನ᳚ ಇತಿ . ಕುತಃ ? ᳚ಏಕಾಂತಾತ್ಯಂತತೋಽಭಾವಾತ್ .ಏಕಾಂತೋ -

ದುಃಖನಿವೃತ್ತೇರವಶ್ಯಂಭಾವಃ,ಅತ್ಯಂತೋ -ನಿವೃತ್ತಸ್ಯ ದುಃಖಸ್ಯ
ಪುನರುತ್ಪಾದಃ,ತಯೋರೇಕಾಂತಾತ್ಯಂತಯೋರಭಾವಏಕಾಂತಾತ್ಯಂತತೋಽಭಾವಃ
.

ಷಷ್ಠೀಸ್ಥಾನೇ ಸಾರ್ವವಿಭಕ್ತಿಕಸ್ತಸಿಃ .
ಏತದುಕ್ತಂ ಭವತಿಯಥಾವಿಧಿ
ರಸಾಯನಾದಿಕಾಮಿನೀನೀತಿಶಾಸ್ತ್ರಾಭ್ಯಾಸಮಂತ್ರಾದ್ಯುಪಯೋಗೇಽಪಿ ತಸ್ಯ
ತಸ್ಯಾಧ್ಯಾತ್ಮಿಕಾದೇರ್ದುಃಖಸ್ಯ ನಿವೃತ್ತೇರದರ್ಶನಾದ್ ಅನೈಕಾಂತಿಕತ್ವಂ,
ನಿವೃತ್ತಸ್ಯಾಪಿ ಪುನರುತ್ಪತ್ತಿದರ್ಶನಾದ್ ಅನಾತ್ಯಂತಿಕತ್ವಂ,ಇತಿ ಸುಕರೋಽಪಿ
ಐಕಾಂತಿಕಾತ್ಯಂತಿಕದುಃಖನಿವೃತ್ತೇರ್ನ ದೃಷ್ಟ ಉಪಾಯ ಇತಿ ನಾಪಾರ್ಥಾ
ಜಿಜ್ಞಾಸೇತ್ಯರ್ಥಃ ..
ಯದ್ಯಪಿ ದುಃಖಮಮಂಗಲಂ, ತಥಾಪಿ ತತ್ಪರಿಹಾರಾರ್ಥತ್ವೇನ ತದಪಘಾತೋ
ಮಂಗಲಮೇವೇತಿಯುಕ್ತಂ ಶಾಸ್ತ್ರಾದೌ ತತ್ಕೀರ್ತನಮಿತಿ .. 1..

ಕಾರಿಕಾ 2

ಸ್ಯಾದೇತತ್ .ಮಾ ಭೂದ್ ದೃಷ್ಟ ಉಪಾಯಃ,ವೈದಿಕಸ್ತು ಜ್ಯೋತಿಷ್ಟೋಮಾದಿಃ
ಸಹಸ್ರಸಂವತ್ಸರಪರ್ಯಂತಃ ಕರ್ಮಕಲಾಪಸ್ತಾಪತ್ರಯಮೇಕಾಂತಮತ್ಯಂತಂಚಾಪನೇಷ್ಯತಿ
.

ಶ್ರುತಿಶ್ಚ- ᳚ಸ್ವರ್ಗಕಾಮೋಯಜೇತ᳚ ಇತಿ .ಸ್ವರ್ಗಶ್ಚ-
᳚ಯನ್ನ ದುಃಖೇನ ಸಂಭಿನ್ನಂ ನ ಚ ಗ್ರಸ್ತಮನಂತರಂ .

ಅಭಿಲಾಷೋಪನೀತಂ ಚ ತತ್ ಸುಖಂ ಸ್ವಃಪದಾಸ್ಪದಂ ..ಇತಿ .

(ತಂತ್ರವಾರ್ತಿಕಂ)
ದುಃಖವಿರೋಧೀ ಸುಖವಿಶೇಷಶ್ಚ ಸ್ವರ್ಗಃ .ಸ ಚ
ಸ್ವಸತ್ತಯಾ ಸಮೂಲಘಾತಮಪಹಂತಿ ದುಃಖಂ .ನ ಚೈಷ
ಕ್ಷಯೀ . ತಥಾ ಹಿ ಶ್ರೂಯತೇ- ’ಅಪಾಮ ಸೋಮಮಮೃತಾ ಅಭೂಮ᳚
ಇತಿ . ತತ್ಕ್ಷಯೇ ಕುತೋಽಸ್ಯಾಮೃತತ್ವಸಂಭವಃ ? ತಸ್ಮಾದ್ವೈದಿಕಸ್ಯೋಪಾಯಸ್ಯ
ತಾಪತ್ರಯಪ್ರತೀಕಾರಹೇತೋರ್ಮುಹೂರ್ತಯಾಮಾಹೋರಾತ್ರಮಾಸಸಂವತ್ಸರನಿರ್ವರ್ತನೀಯಸ್ಯಾನೇಕಜನ್ಮಪರಂಪರಾಯಾಸಸಂಪಾದನೀಯಾತ್
ವಿವೇಕಜ್ಞಾನಾದ್ ಈಷತ್ಕರತ್ವಾತ್ ಪುನರಪಿ ವ್ಯರ್ಥಾ ಜಿಜ್ಞಾಸಾ ಇತ್ಯಾಶಂಕ್ಯಾಹ-

..ದೃಷ್ಟವದಾನುಶ್ರವಿಕಃ,ಸ ಹ್ಯವಿಶುದ್ಧಿಕ್ಷಯಾತಿಶಯಯುಕ್ತಃ .
ತದ್ವಿಪರೀತಃ ಶ್ರೇಯಾನ್ ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್ .. 2 .. ..

᳚ದೃಷ್ಟ ಇತಿ . ಗುರುಪಾಠಾದನುಶ್ರೂಯತೇ ಇತ್ಯನುಶ್ರವೋ ವೇದಃ . ಏತದುಕ್ತಂ
ಭವತಿ-
’ಶ್ರೂಯತ ಏವ ಪರಂ ನ ಕೇನಾಪಿ ಕ್ರಿಯತೇ’ಇತಿ . ತತ್ರ ಭವ ಆನುಶ್ರವಿಕಃ .
ತತ್ರ ಪ್ರಾಪ್ತೋ ಜ್ಞಾತ ಇತಿಯಾವತ್ .ಆನುಶ್ರವಿಕೋಽಪಿ ಕರ್ಮಕಲಾಪೋ ದೃಷ್ಟೇನ
ತುಲ್ಯೋ
ವರ್ತತೇ, ಐಕಾಂತಿಕಾತ್ಯಂತಿಕದುಃಖಪ್ರತೀಕಾರಾನುಪಾಯತ್ವಸ್ಯೋಭಯತ್ರಾಪಿ
ತುಲ್ಯತ್ವಾತ್ .

ಯದ್ಯಪಿಚ ᳚ಆನುಶ್ರವಿಕಃ ಇತಿಸಾಮಾನ್ಯಾಭಿಧಾನಂ,ತಥಾಪಿ ಕರ್ಮಕಲಾಪಾಭಿಪ್ರಾಯಂ
ದ್ರಷ್ಟವ್ಯಂ,ವಿವೇಕಜ್ಞಾನಸ್ಯಾಪ್ಯಾನುಶ್ರವಿಕತ್ವಾತ್ . ತಥಾ ಚ ಶ್ರೂಯತೇ-
᳚ಆತ್ಮಾ ವಾಽರೇ ಜ್ಞಾತವ್ಯಃ ಪ್ರಕೃತಿತೋ ವಿವೇಕ್ತವ್ಯಃ (ಬೃಹದಾರಣ್ಯಕ 2.4.5),

᳚ನ ಸ ಪುನರಾವರ್ತತೇ (ಛಾಂದೋಗ್ಯ 8.15)ಇತಿ ..

ಅಸ್ಯಾಂ ಪ್ರತಿಜ್ಞಾಯಾಂ ಹೇತುಮಾಹ- ᳚ಸ ಹ್ಯವಿಶುದ್ಧಿಕ್ಷಯಾತಿಶಯಯುಕ್ತಃ ಇತಿ .

᳚ಅವಿಶುದ್ಧಿಃ ಸೋಮಾದಿಯಾಗಸ್ಯ ಪಶುಬೀಜಾದಿವಧಸಾಧನತಾ .ಯಥಾಽಽಹ
ಸ್ಮ ಭಗವಾನ್ ಪಂಚಶಿಖಾಚಾರ್ಯಃ- ᳚ಸ್ವಲ್ಪಃ ಸಂಕರಃ ಸಪರಿಹಾರಃ
ಸಪ್ರತ್ಯವಮರ್ಷಃ ಇತಿ . ’ಸ್ವಲ್ಪಃ ಸಂಕರೋ’ಜ್ಯೋತಿಷ್ಟಾಮಾದಿಜನ್ಮನಃ
ಪ್ರಧಾನಾಪೂರ್ವಸ್ಯ ಸ್ವಲ್ಪೇನ ಪಶುಹಿಂಸಾದಿಜನ್ಮನಾಽನರ್ಥಹೇತುನಾಽಪೂರ್ವೇಣ
ಸಂಕರಃ .
’ಸಪರಿಹಾರಃ’ ಕಿಯತಾಽಪಿ ಪ್ರಾಯಶ್ಚಿತ್ತೇನ ಪರಿಹರ್ತುಂ ಶಕ್ಯಃ .
ಅಥಚಪ್ರಮಾದತಃ ಪ್ರಾಯಶ್ಚಿತ್ತಮಪಿನಾಚರಿತಂ,ಪ್ರಧಾನಕರ್ಮವಿಪಾಕಸಮಯೇ
ಸ ಪಚ್ಯತೇ . ತಥಾಽಪಿಯಾವದಸಾವನರ್ಥಂ ಸೂತೇ ತಾವತ್ ಪ್ರತ್ಯವಮರ್ಷೇಣ
ಸಹಿಷ್ಣುತಯಾ ಸಹ ವರ್ತತ ಇತಿ ᳚ಸಪ್ರತ್ಯವಮರ್ಷಃ .ಮೃಷ್ಯಂತೇ ಹಿ
ಪುಣ್ಯಸಂಭಾರೋಪನೀತಸ್ವರ್ಗಸುಧಾಮಹಾಹೃದಾವಗಾಹಿನಃ ಕುಶಲಾಃ
ಪಾಪಮಾತ್ರೋಪಸಾದಿತಾಂ
ದುಃಖವಹ್ನಿಕಣಿಕಾಂ ..

ನ ಚ- ᳚ಮಾ ಹಿಂಸ್ಯಾತ್ ಸರ್ವಾ ಭೂತಾನಿ᳚ ಇತಿ ಸಾಮಾನ್ಯಶಾಸ್ತ್ರಂ ವಿಶೇಷಶಾಸ್ತ್ರೇಣ
᳚ಅಗ್ನೀಷೋಮೀಯಂ ಪಶುಮಾಲಭೇತ ಇತ್ಯನೇನ ಬಾಧ್ಯತೇ- ಇತಿ ಯುಕ್ತಂ,
ವಿರೋಧಾಭಾವಾತ್ .

ವಿರೋಧೇ ಹಿ ಬಲೀಯಸಾ ದುರ್ಬಲೋ ಬಾಧ್ಯತೇ .ನ ಚೇಹಾಸ್ತಿ ಕಶ್ಚಿದ್ವಿರೋಧಃ,
ಭಿನ್ನವಿಷಯತ್ವಾತ್ .

ತಥಾ ಹಿ- ᳚ನ ಹಿಂಸ್ಯಾದ್᳚ ಇತಿ ನಿಷೇಧೇನ ಹಿಂಸಾಯಾ ಅನರ್ಥಹೇತುಭಾವೋ
ಜ್ಞಾಪ್ಯತೇ,ನ
ತ್ವಕ್ರತ್ವರ್ಥತ್ವಮಪಿ, ᳚ಅಗ್ನೀಷೋಮೀಯಂ ಪಶುಮಾಲಭೇತ ಇತ್ಯನೇನ ತು
ಪಶುಹಿಂಸಾಯಾಃ
ಕ್ರತ್ವರ್ಥಮುಚ್ಯತೇ,ನಾನರ್ಥಹೇತುತ್ವಾಭಾವಃ, ತಥಾ ಸತಿ ವಾಕ್ಯಭೇದಪ್ರಸಂಗಾತ್ .

ನ ಚಾನರ್ಥಹೇತುತ್ವಕ್ರತೂಪಕಾರಕತ್ವಯೋಃ ಕಶ್ಚಿದ್ವಿರೋಧೋಽಸ್ತಿ .ಹಿಂಸಾ ಹಿ
ಪುರುಷಸ್ಯ ದೋಷಮಾವಕ್ಷ್ಯತಿ, ಕ್ರತೋಶ್ಚೋಪಕರಿಷ್ಯತೀತಿ .

ಕ್ಷಯಾತಿಶಯೌ ಚ ಫಲಗತಾವಪ್ಯುಪಾಯೇಉಪಚರಿತೌ . ಕ್ಷಯಿತ್ವಂ ಚ ಸ್ವರ್ಗಾದೇಃ
’ಸತ್ತ್ವೇ ಸತಿ ಕಾರ್ಯತ್ವಾತ್’ಅನುಮಿತಂ .ಜ್ಯೋತಿಷ್ಟೋಮಾದಯಃ ಸ್ವರ್ಗಮಾತ್ರಸ್ಯ
ಸಾಧನಂ,
ವಾಜಪೇಯಾದಯಸ್ತು ಸ್ವಾರಾಜ್ಯಸ್ಯೇತ್ಯತಿಶಯಯುಕ್ತತ್ವಂ .ಪರಸಂಪದುತ್ಕರ್ಷೋ
ಹಿ
ಹೀನಸಂಪದಂ ಪುರುಷಂ ದುಃಖಾಕರೋತಿ ..

᳚ಅಪಾಮ ಸೋಮಮಮೃತಾ ಅಭೂಮ᳚ ಇತಿ ಚಾಮೃತತ್ವಾಭಿಧಾನಂ
ಚಿರಸ್ಥೇಮಾನಮುಪಲಕ್ಷಯತಿ .ಯದಾಹುಃ-
᳚ಆಭೂತಸಂಪ್ಲವಂ ಸ್ಥಾನಮಮೃತತ್ವಂ ಹಿ ಭಾಷ್ಯತೇ᳚ ಇತಿ ..

ಅತ ಏವ ಚ ಶ್ರುತಿಃ-
᳚ನ ಕರ್ಮಣಾ ನ ಪ್ರಜಯಾ ಧನೇನ ತ್ಯಾಗೇನೈಕೇನಾಮೃತತ್ವಮಾನಶುಃ .
ಪರೇಣ ನಾಕಂ ನಿಹಿತಂ ಗುಹಾಯಾಂ ವಿಭ್ರಾಜತೇ ಯದ್ಯತಯೋ ವಿಶಂತಿ᳚ ಇತಿ
(ಮಹಾನಾರಾಯಣ,

10.5) .

ತಥಾ ᳚ಕರ್ಮಣಾಮೃತ್ಯುಮೃಷಯೋನಿಷೇದುಃ ಪ್ರಜಾವಂತೋದ್ರವಿಣಮೀಹಮಾನಾಃ
.

ತಥಾ ಪರೇ ಋಷಯೋ ಯೇ ಮನೀಷಿಣಃ ಪರಂ ಕರ್ಮಭ್ಯೋಽಮೃತತ್ವಮಾನಶುಃ
ಇತಿ
ಚ ..

ತದೇತತ್ಸರ್ವಮಭಿಪ್ರೇತ್ಯಾಹ- ᳚ತದ್ವಿಪರೀತಃ ಶ್ರೇಯಾನ್,ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್
ಇತಿ .ತಸ್ಮಾತ್ -ಆನುಶ್ರವಿಕಾತ್ದುಃಖಪಘಾತಕೋಪಾಯಾತ್ಸೋಮಪಾನಾದೇರವಿಶುದ್ಧಾದ್
ಅನಿತ್ಯಸಾತಿಶಯಫಲಾತ್ ವಿಪರೀತಃ ವಿಶುದ್ಧಃ ಹಿಂಸಾದಿಸಂಕರಾಭಾವಾತ್,

ನಿತ್ಯನಿರತಿಶಯಫಲಃ,ಅಸಕೃತ್ ಪುನರಾವೃತ್ತಿಶ್ರುತೇಃ .ನ ಚ
ಕಾರ್ಯತ್ವೇನಾನಿತ್ಯತಾ ಫಲಸ್ಯ ಯುಕ್ತಾ, ಭಾವಕಾರ್ಯಸ್ಯ ತಥಾತ್ವಾತ್,

ದುಃಖಪ್ರಧ್ವಂಸಸ್ಯ

ತು ಕಾರ್ಯಸ್ಯಾಪಿ ತದ್ವೈಪರೀತ್ಯಾತ್ . ನ ಚ ದುಃಖಾಂತರೋತ್ಪಾದಃ,
ಕಾರಣಾಪ್ರವೃತ್ತೌ
ಕಾರ್ಯಸ್ಯಾನುತ್ಪಾದಾತ್,ವಿವೇಕಜ್ಞಾನೋಪಜನನಪರ್ಯಂತತ್ವಾಚ್ಚ ಕಾರಣಪ್ರವೃತ್ತೇಃ
.

ಏತಚ್ಚೋಪರಿಷ್ಟಾದುಪಪಾದಯಿಷ್ಯತೇ ..

ಅಕ್ಷರಾರ್ಥಸ್ತು- ತಸ್ಮಾತ್ - ಆನುಶ್ರವಿಕಾತ್ ದುಃಖಾಪಘಾತಕಾದ್ ಹೇತೋಃ,
ವಿಪರೀತಃ -
ಸತ್ತ್ವಪುರುಷಾನ್ಯತಾಪ್ರತ್ಯಯಃ ಸಾಕ್ಷಾತ್ಕಾರೋ ದುಃಖಾಪಘಾತಕೋ ಹೇತುಃ, ಅತ
ಏವ ಶ್ರೇಯಾನ್ .

ಆನುಶ್ರವಿಕೋ ಹಿ ವೇದವಿಹಿತತ್ವಾತ್ಮಾತ್ರಯಾ ದುಃಖಾಪಘಾತಕತ್ವಾಚ್ಚ ಪ್ರಶಸ್ಯಃ
.

ಸತ್ತ್ವಪುರುಷಾನ್ಯತಾಪ್ರತ್ಯಯೋಽಪಿ ಪ್ರಶಸ್ಯಃ . ತದನಯೋಃ ಪ್ರಶಸ್ಯಯೋರ್ಮಧ್ಯೇ
ಸತ್ತ್ವಪುರುಷಾನ್ಯತಾಪ್ರತ್ಯಯಃ ಶ್ರೇಯಾನ್ ..

ಕುತಃ ಪುನರಸ್ಯೋತ್ಪತ್ತಿಃ ?ಇತ್ಯತ ಆಹ- ᳚ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್ ಇತಿ .

ವ್ಯಕ್ತಂ ಚ ಅವ್ಯಕ್ತಂ ಚ ಜ್ಞಶ್ಚ ವ್ಯಕ್ತಾವ್ಯಕ್ತಜ್ಞಾಃ, ತೇಷಾಂ ವಿಜ್ಞಾನಂ
ವಿವೇಕೇನ ಜ್ಞಾನಂ,ವ್ಯಕ್ತಾವ್ಯಕ್ತಜ್ಞವಿಜ್ಞಾನಂ .ವ್ಯಕ್ತಜ್ಞಾನಪೂರ್ವಕಮವ್ಯಕ್ತಸ್ಯ
ತತ್ಕಾರಣಸ್ಯ ಜ್ಞಾನಂ . ತಯೋಃ ಪಾರಾರ್ಥ್ಯೇನಾತ್ಮಾ ಪರೋ ಜ್ಞಾಯತೇ,ಇತಿ
ಜ್ಞಾನಕ್ರಮೇಣಾಭಿಧಾನಂ .

ಏತದುಕ್ತಂ ಭವತಿ- ಶ್ರುತಿಸ್ಮೃತೀತಿಹಾಸಪುರಾಣೇಭ್ಯೋ ವ್ಯಕ್ತಾದೀನ್ ವಿವೇಕೇನ
ಶ್ರುತ್ವಾ,
ಶಾಸ್ತ್ರಯುಕ್ತ್ಯಾ ಚ ವ್ಯವಸ್ಥಾಪ್ಯ,ದೀರ್ಘಕಾಲಾದರನೈರಂತರ್ಯಸತ್ಕಾರಸೇವಿತಾತ್
ಭಾವನಾಮಯಾತ್ ವಿಜ್ಞಾನಮಿತಿ . ತಥಾ ಚ ವಕ್ಷ್ಯತಿ-
ಏವಂ ತತ್ತ್ವಾಭ್ಯಾಸಾನ್ನಾಸ್ಮಿ ನ ಮೇ ನಾಹಮಿತ್ಯಪರಿಶೇಷಂ .

ಅವಿಪರ್ಯಯಾದ್ವಿಶುದ್ಧಂ ಕೇವಲಮುತ್ಪದ್ಯತೇ ಜ್ಞಾನಂ ..ಇತಿ (ಕಾರಿಕಾ
64) .. 2..

ಕಾರಿಕಾ 3

ತದೇವಂ ಪ್ರೇಕ್ಷಾವದಪೇಕ್ಷಿತಾರ್ಥತ್ವೇನ ಶಾಸ್ತ್ರಾರಂಭಂ ಸಮಾಧಾಯ
ಶಾಸ್ತ್ರಮಾರಭಮಾಣಃ ಶ್ರೋತೃಬುದ್ಧಿಸಮವಧಾನಾಯ ತದರ್ಥಂ ಸಂಕ್ಷೇಪತಃ
ಪ್ರತಿಜಾನೀತೇ-
..ಮೂಲಪ್ರಕೃತಿರವಿಕೃತಿರ್ಮಹದಾದ್ಯಾಃ ಪ್ರಕೃತಿವಿಕೃತಯಃ ಸಪ್ತ .
ಷೋಡಶಕಸ್ತು ವಿಕಾರೋ,ನ ಪ್ರಕೃತಿರ್ನ ವಿಕೃತಿಃ ಪುರುಷಃ .. 3 .. ..

ಸಂಕ್ಷೇಪತೋ ಹಿ ಶಾಸ್ತ್ರಾರ್ಥಸ್ಯ ಚತಸ್ರೋ ವಿಧಾಃ . ಕಶ್ಚಿದರ್ಥಃ ಪ್ರಕೃತಿರೇವ,

ಕಶ್ಚಿದರ್ಥೋ ವಿಕೃತಿರೇವ, ಕಶ್ಚಿತ್ಪ್ರಕೃತಿವಿಕೃತಿಃ, ಕಶ್ಚಿದನುಭಯರೂಪಃ .
ತತ್ರ ಕಾ ಪ್ರಕೃತಿಃ ?ಇತ್ಯುಕ್ತಂ- ᳚ಮೂಲಪ್ರಕೃತಿರವಿಕೃತಿಃ ಇತಿ .

ಪ್ರಕರೋತೀತಿ ಪ್ರಕೃತಿಃ ಪ್ರಧಾನಂ,ಸತ್ತ್ವರಜಸ್ತಮಸಾಂ ಸಾಮ್ಯಾವಸ್ಥಾ,ಸಾ
ಅವಿಕೃತಿಃ,ಪ್ರಕೃತಿರೇವೇತ್ಯರ್ಥಃ . ಕುತಃ ?ಇತ್ಯುಕ್ತಂ, ᳚ಮೂಲೇತಿ᳚ ಮೂಲಂಚಾಸೌ
ಪ್ರಕೃತಿಶ್ಚೇತಿ ಮೂಲಪ್ರಕೃತಿಃ .ವಿಶ್ವಸ್ಯ ಕಾರ್ಯಸಂಘಾತಸ್ಯ ಸಾ ಮೂಲಂ,ನ
ತ್ವಸ್ಯಾ ಮೂಲಾಂತರಮಸ್ತಿ, ಅನವಸ್ಥಾಪ್ರಸಂಗಾತ್ . ನ ಚಾನವಸ್ಥಾಯಾಂ
ಪ್ರಮಾಣಮಸ್ತೀತಿ
ಭಾವಃ ..
ಕತಮಾಃ ಪುನಃ ಪ್ರಕೃತಿವಿಕೃತಯಃ, ಕಿಯತ್ಯಶ್ಚ ?ಇತ್ಯತ ಉಕ್ತಂ- ᳚ಮಹದಾದ್ಯಾಃ
ಪ್ರಕೃತಿವಿಕೃತಯಃ ಸಪ್ತ᳚ ಇತಿ .ಪ್ರಕೃತಯಶ್ಚ ವಿಕೃತಯಶ್ಚ ತಾ ಇತಿ
ಪ್ರಕೃತಿವಿಕೃತಯಃ ಸಪ್ತ .
ತಥಾ ಹಿ-ಮಹತ್ತತ್ತ್ವಮಹಂಕಾರಸ್ಯ ಪ್ರಕೃತಿಃ,ವಿಕೃತಿಶ್ಚ ಮೂಲಪ್ರಕೃತೇಃ .
ಏವಮಹಂಕಾರತತ್ತ್ವಂ ತನ್ಮಾತ್ರಾಣಾಮಿಂದ್ರಿಯಾಣಾಂ ಚ ಪ್ರಕೃತಿಃ ವಿಕೃತಿಶ್ಚ
ಮಹತಃ . ಏವಂ ಪಂಚತನ್ಮಾತ್ರಾಣಿ ತತ್ತ್ವಾನಿ ಭೂತಾನಾಮಾಕಾಶಾದೀನಾಂ
ಪ್ರಕೃತಯೋ
ವಿಕೃತಯಶ್ಚಾಹಂಕಾರಸ್ಯ ..
ಅಥ ಕಾ ವಿಕೃತಿರೇವ, ಕಿಯತೀ ಚೇತ್ಯತ ಉಕ್ತಂ- ᳚ಷೋಡಶಕಸ್ತು ವಿಕಾರಃ᳚
ಇತಿ .ಷೋಡಶಸಂಖ್ಯಾಪರಿಮಿತೋ ಗಣಃ ಷೋಡಶಕಃ . ತುಶಬ್ದೋಽವಧಾರಣೇ
ಭಿನ್ನಕ್ರಮಶ್ಚ .ಪಂಚಮಹಾಭೂತಾನಿ ಏಕಾದಶ ಇಂದ್ರಿಯಾಣಿ ಚೇತಿ ಷೋಡಶಕೋ
ಗಣೋ
ವಿಕಾರ ಏವ,ನ ಪ್ರಕೃತಿರಿತಿ .ಯದ್ಯಪಿಚಪೃಥಿವ್ಯಾದೀನಾಂ ಗೋಘಟವೃಕ್ಷಾದಯೋ
ವಿಕಾರಾಃ,ಏವಂತದ್ವಿಕಾರಭೇದಾನಾಂಪಯೋಬೀಜಾದೀನಾಂದಧ್ಯಂಕುರಾದಯಃ,
ತಥಾಽಪಿ
ಗವಾದಯೋಬೀಜಾದಯೋವಾನಪೃಥಿವ್ಯಾದಿಭ್ಯಸ್ತತ್ತ್ವಾಂತರಂ . ’ತತ್ತ್ವಾಂತರೋಪಾದಾನತ್ವಂ
ಚ ಪ್ರಕೃತಿತ್ವಂ’ಇಹಾಭಿಪ್ರೇತಮಿತಿ ನ ದೋಷಃ .ಸರ್ವೇಷಾಂ ಗೋಘಟಾದೀನಾಂ
ಸ್ಥೂಲತೇಂದ್ರಿಯಗ್ರಾಹ್ಯತಾ ಚ ಸಮೇತಿ ನ ತತ್ತ್ವಾಂತರತ್ವಂ .

ಅನುಭಯರೂಪಮುಕ್ತಂ, ತದಾಹ - ᳚ನ ಪ್ರಕೃತಿರ್ನ ವಿಕೃತಿಃ ಪುರುಷಃ ಇತಿ .

ಏತಚ್ಚ ಸರ್ವಮುಪರಿಷ್ಟಾದುಪಪಾದಯಿಷ್ಯತೇ .. 3..

ತಮಿಮಮರ್ಥಂಪ್ರಾಮಾಣಿಕಂ ಕರ್ತುಮಭಿಮತಾಃ ಪ್ರಮಾಣಭೇದಾಲಕ್ಷಣೀಯಾಃ
.ನ ಚ
ಸಾಮಾನ್ಯಲಕ್ಷಣಮಂತರೇಣಶಕ್ಯತೇವಿಶೇಷಲಕ್ಷಣಂ ಕರ್ತುಮಿತಿಪ್ರಮಾಣಸಾಮಾನ್ಯಂ
ತಾವಲ್ಲಕ್ಷಯತಿ-
..ದೃಷ್ಟಮನುಮಾನಮಾಪ್ತವಚನಂ ಚ,ಸರ್ವಪ್ರಮಾಣಸಿದ್ಧತ್ವಾತ್ .

ತ್ರಿವಿಧಂ ಪ್ರಮಾಣಮಿಷ್ಟಂ ಪ್ರಮೇಯಸಿದ್ಧಿಃ ಪ್ರಮಾಣಾದ್ಧಿ .. 4 .. ..

ಅತ್ರ ಚ ’ಪ್ರಮಾಣಂ’ಇತಿ ಸಮಾಖ್ಯಯಾ ಲಕ್ಷ್ಯಪದಂ . ತನ್ನಿರ್ವಚನಂ ಚ
ಲಕ್ಷಣಂ .ಪ್ರಮೀಯತೇಽನೇನೇತಿನಿರ್ವಚನಾತ್ಪ್ರಮಾಂಪ್ರತಿ ಕರಣತ್ವಮವಗಮ್ಯತೇ
.

ಅಸಂದಿಗ್ಧಾವಿಪರೀತಾನಧಿಗತವಿಷಯಾ ಚಿತ್ತವೃತ್ತಿಃ . ಬೋಧಶ್ಚ
ಪೌರುಷೇಯಃ ಫಲಂ ಪ್ರಮಾ . ತತ್ಸಾಧನಂ ಪ್ರಮಾಣಮಿತಿ .ಏತೇನ
ಸಂಶಯವಿಪರ್ಯಯಸ್ಮೃತಿಸಾಧನೇಷ್ವಪ್ರಮಾಣೇಷ್ವಪ್ರಸಂಗಃ ..
ಸಂಖ್ಯಾವಿಪ್ರತಿಪತ್ತಿಂ ನಿರಾಕರೋತಿ- ᳚ತ್ರಿವಿಧಂ ಇತಿ . ತಿಸ್ರೋ ವಿಧಾ ಅಸ್ಯ
ಪ್ರಮಾಣಸಾಮಾನ್ಯಸ್ಯ ತತ್ ತ್ರಿವಿಧಂ,ನ ನ್ಯೂನಂ,ನಾಪ್ಯಧಿಕಮಿತ್ಯರ್ಥಃ .
ವಿಶೇಷಲಕ್ಷಣಾನಂತರಂ ಚೈತದುಪಪಾದಯಿಷ್ಯಾಮಃ .
ಕತಮಾಃ ಪುನಸ್ತಾ ವಿಧಾ ?ಇತ್ಯತ ಆಹ- ᳚ದೃಷ್ಟಮನುಮಾನಮಾಪ್ತವಚನಂ ಚ᳚
ಇತಿ .ಏತಚ್ಚ ಲೌಕಿಕಪ್ರಮಾಣಾಭಿಪ್ರಾಯಂ,ಲೋಕವ್ಯುತ್ಪಾದನಾರ್ಥತ್ವಾಚ್ಛಾಸ್ತ್ರಸ್ಯ,
ತಸ್ಯೈವಾತ್ರಾಧಿಕಾರಾತ್ . ಆರ್ಷಂ ತು ವಿಜ್ಞಾನಂ ಯೋಗಿನಾಮೂರ್ಧ್ವಸ್ರೋತಸಾಂ
ನ
ಲೋಕವ್ಯುತ್ಪಾದನಾಯಾಲಮಿತಿ ಸದಪಿ ನಾಭಿಹಿತಂ,ಅನಧಿಕಾರಾತ್ ..

ಸ್ಯಾದೇತತ್ -ಮಾ ಭೂನ್ನ್ಯೂನಂ,ಅಧಿಕಂ ತು ಕಸ್ಮಾನ್ನ ಭವತಿ,ಸಂಗಿರಂತೇ ಹಿ
ಪ್ರತಿವಾದಿನಉಪಮಾನಾದೀನ್ಯಪಿಪ್ರಮಾಣಾನಿ,ಇತ್ಯತಆಹ- ᳚ಸರ್ವಪ್ರಮಾಣಸಿದ್ಧತ್ವಾತ್
ಇತಿ . ಏಷ್ವೇವ ದೃಷ್ಟಾನುಮಾನಾಪ್ತವಚನೇಷು ಸರ್ವೇಷಾಂ ಪ್ರಮಾಣಾನಾಂ
ಸಿದ್ಧತ್ವಾತ್-

ಅಂತರ್ಭಾವಾದಿತ್ಯರ್ಥಃ .ಏತಚ್ಚೋಪಪಾದಯಿಷ್ಯತ ಇತ್ಯುಕ್ತಂ .

ಅಥ ಪ್ರಮೇಯವ್ಯುತ್ಪಾದನಾಯ ಪ್ರವೃತ್ತಂ ಶಾಸ್ತ್ರಂ ಕಸ್ಮಾತ್ ಪ್ರಮಾಣಂ
ಸಾಮಾನ್ಯತೋ
ವಿಶೇಷತಶ್ಚ ಲಕ್ಷಯತಿ ?ಇತ್ಯತ ಆಹ- ᳚ಪ್ರಮೇಯಸಿದ್ಧಿಃ ಪ್ರಮಾಣಾದ್ಧಿ ಇತಿ .

ಸಿದ್ಧಿಃ ಪ್ರತೀತಿಃ .
ಸೇಯಮಾರ್ಯಾಽರ್ಥಕ್ರಮಾನುರೋಧೇನಪಾಠಕ್ರಮಮನಾದೃತ್ಯೈವವ್ಯಾಖ್ಯಾತಾ
.. 4..

ಸಂಪ್ರತಿ ಪ್ರಮಾಣವಿಶೇಷಲಕ್ಷಣಾವಸರೇ ಪ್ರತ್ಯಕ್ಷಸ್ಯ ಪ್ರಮಾಣೇಷು ಜ್ಯೇಷ್ಠತ್ವಾತ್
ತದಧೀನತ್ವಾಚ್ಚಾನುಮಾನಾದೀನಾಂ,ಸರ್ವವಾದಿನಾಮವಿಪ್ರತಿಪತ್ತೇಶ್ಚ, ತದೇವ
ತಾವಲ್ಲಕ್ಷಯತಿ-
..ಪ್ರತಿವಿಷಯಾಧ್ಯವಸಾಯೋ ದೃಷ್ಟಂ, ತ್ರಿವಿಧಮನುಮಾನಮಾಖ್ಯಾತಂ .

ತಲ್ಲಿಂಗಲಿಂಗಿಪೂರ್ವಕಮಾಪ್ತಶ್ರುತಿರಾಪ್ತವಚನಂ ತು .. 5 .. ..

᳚ಪ್ರತಿವಿಷಯಾಧ್ಯವಸಾಯೋ ದೃಷ್ಟಂ ಇತಿ .ಅತ್ರ ᳚ದೃಷ್ಟಂ ಇತಿ
ಲಕ್ಷ್ಯನಿರ್ದೇಶಃ,ಪರಿಶಿಷ್ಟಂ ತು ಲಕ್ಷಣಂ .ಸಮಾನಾಸಮಾನಜಾತೀಯವ್ಯವಚ್ಛೇದೋ
ಲಕ್ಷಣಾರ್ಥಃ ..
ಅವಯವಾರ್ಥಸ್ತು-ವಿಸಿನ್ವಂತಿ ವಿಷಯಿಣಮನುಬಧ್ನಂತಿ ಸ್ವೇನ ರೂಪೇಣ
ನಿರೂಪಣೀಯಂ ಕುರ್ವಂತೀತಿ ಯಾವತ್ . ᳚ವಿಷಯಾಃ ಪೃಥಿವ್ಯಾದಯಃ
ಸುಖಾದಯಶ್ಚ,
ಅಸ್ಮದಾದೀನಾಮವಿಷಯಾಃ ತನ್ಮಾತ್ರಲಕ್ಷಣಾಃ ಯೋಗಿನಾಮೂರ್ಧ್ವಸ್ರೋತಸಾಂ
ಚ ವಿಷಯಾಃ,
ವಿಷಯಂ ವಿಷಯಂ ಪ್ರತಿ ವರ್ತತ ಇತಿ ಪ್ರತಿವಿಷಯಂ .ವೃತ್ತಿಶ್ಚ ಸನ್ನಿಕರ್ಷಃ .
ಅರ್ಥಸನ್ನಿಕೃಷ್ಟಮಿಂದ್ರಿಯಮಿತ್ಯರ್ಥಃ . ತಸ್ಮಿನ್ ಅಧ್ಯವಸಾಯಃ, ತದಾಶ್ರಿತ
ಇತ್ಯರ್ಥಃ .ಅಧ್ಯವಸಾಯಶ್ಚ ಬುದ್ಧಿವ್ಯಾಪಾರೋಜ್ಞಾನಂ,ಉಪಾತ್ತವಿಷಯಾಣಾಮಿಂದ್ರಿಯಾಣಾಂ
ವೃತ್ತೌ ಸತ್ಯಾಂ ಬುದ್ಧೇಸ್ತಮೋಽಭಿಭವೇ ಸತಿಯಃ ಸತ್ತ್ವಸಮುದ್ರೇಕಃ,
ಸೋಽಧ್ಯವಸಾಯ ಇತಿ ವೃತ್ತಿರಿತಿ ಜ್ಞಾನಮಿತಿ ಚಾಖ್ಯಾಯತೇ . ಇದಂ ತತ್
ಪ್ರಮಾಣಂ .

ಅನೇನಯಶ್ಚೇತನಾಶಕ್ತೇರನುಗ್ರಹಸ್ತತ್ಫಲಂ,ಪ್ರಮಾ ಬೋಧಃ .
ಬುದ್ಧಿತತ್ತ್ವಂ ಹಿ ಪ್ರಾಕೃತತ್ವಾದಚೇತನಮಿತಿ ತದೀಯೋಽಧ್ಯವಸಾಯೋಽಪ್ಯಚೇತನಃ
ಘಟಾದಿವತ್ . ಏವಂ ಬುದ್ಧಿತತ್ತ್ವಸ್ಯ ಸುಖಾದಯೋಽಪಿ ಪರಿಣಾಮಭೇದಾ
ಅಚೇತನಾಃ .
ಪುರುಷಸ್ತು ಸುಖಾದ್ಯನನುಷಂಗೀ ಚೇತನಃ .ಸೋಽಯಂ ಬುದ್ಧಿತತ್ತ್ವವರ್ತಿನಾ
ಜ್ಞಾನಸುಖಾದಿನಾ ತತ್ಪ್ರತಿಬಿಂಬಿತಸ್ತಚ್ಛಾಯಾಪತ್ತ್ಯಾ ಜ್ಞಾನಸುಖಾದಿಮಾನಿವ
ಭವತೀತಿ ಚೇತನೋಽನುಗೃಹ್ಯತೇ .ಚಿತಿಚ್ಛಾಯಾಪತ್ತ್ಯಾ ಚಾಚೇತನಾಽಪಿ
ಬುದ್ಧಿಸ್ತದಧ್ಯವಸಾಯೋಽಪ್ಯಚೇತನಶ್ಚೇತನವದ್ ಭವತೀತಿ . ತಥಾ ಚ ವಕ್ಷ್ಯತಿ-
ತಸ್ಮಾತ್ತತ್ಸಂಯೋಗಾದಚೇತನಂ ಚೇತನಾವದಿವ ಲಿಂಗಂ .

ಗುಣಕರ್ತೃತ್ವೇಽಪಿ ತಥಾ ಕರ್ತೇವ ಭವತ್ಯುದಾಸೀನಃ .. (ಕಾ0 21)ಇತಿ .

ಅತ್ರಾಧ್ಯವಸಾಯಗ್ರಹಣೇನ ಸಂಶಯಂ ವ್ಯವಚ್ಛಿನತ್ತಿ,
ಸಂಶಯಸ್ಯಾನವಸ್ಥಿತಗ್ರಹಣೇನಾನಿಶ್ಚಿತರೂಪತ್ವಾತ್ .ನಿಶ್ಚಯೋಽಧ್ಯವಸಾಯ

sAMkhyatattvakaumudI.pdf 9



ಸಾಂಖ್ಯತತ್ತ್ವಕೌಮುದೀ

ಇತಿಚಾನರ್ಥಾಂತರಂ .ವಿಷಯಗ್ರಹಣೇನಚಾಸದ್ವಿಷಯಂವಿಪರ್ಯಯಮಪಾಕರೋತಿ
.

ಪ್ರತಿಗ್ರಹಣೇನ ಚೇಂದ್ರಿಯಾರ್ಥಸನ್ನಿಕರ್ಷಸೂಚನಾದನುಮಾನಸ್ಮೃತ್ಯಾದಯಃ
ಪರಾಕೃತಾ
ಭವಂತಿ .

ತದೇವಂಸಮಾನಾಸಮಾನಜಾತೀಯವ್ಯವಚ್ಛೇದಕತ್ವಾತ್ ᳚ಪ್ರತಿವಿಷಯಾಧ್ಯವಸಾಯಃ
ಇತಿ
ದೃಷ್ಟಸ್ಯ ಸಂಪೂರ್ಣಂ ಲಕ್ಷಣಂ . ತಂತ್ರಾಂತರೇಷು ಲಕ್ಷಣಾಂತರಾಣಿ ತೈರ್ಥಿಕಾನಾಂ
ನ ದೂಷಿತಾನಿ,ವಿಸ್ತರಭಯಾದಿತಿ .

’ನಾನುಮಾನಂ ಪ್ರಮಾಣಂ’ಇತಿ ವದತಾ ಲೋಕಾಯತಿಕೇನಾಪ್ರತಿಪನ್ನಃ ಸಂದಿಗ್ಧೋ
ವಿಪರ್ಯಸ್ತೋ ವಾ
ಪುರುಷಃ ಕಥಂಪ್ರತಿಪದ್ಯೇತ ?ನಚಪುರುಷಾಂತರಗತಾಅಜ್ಞಾನಸಂದೇಹವಿಪರ್ಯಯಾಃ
ಶಕ್ಯಾ ಅರ್ವಾಗ್ದೃಶಾ ಪ್ರತ್ಯಕ್ಷೇಣ ಪ್ರತಿಪತ್ತುಂ .ನಾಪಿ ಪ್ರಮಾಣಾಂತರೇಣ,

ಅನಭ್ಯುಪಗಮಾತ್ . ಅನವಧೃತಾಜ್ಞಾನಸಂಶಯವಿಪರ್ಯಯಸ್ತು ಯಂ ಕಂಚನ
ಪುರುಷಂ
ಪ್ರತಿ ವರ್ತಮಾನೋಽನವಧೇಯವಚನತಯಾ ಪ್ರೇಕ್ಷಾವದ್ಭಿರುನ್ಮತ್ತವದುಪೇಕ್ಷ್ಯೇತ .

ತದನೇನಾಜ್ಞಾನಾದಯಃಪರಪುರುಷವರ್ತಿನೋಽಭಿಪ್ರಾಯಭೇದಾದ್ವಚನಭೇದಾದ್
ವಾ
ಲಿಂಗಾದನುಮಾತವ್ಯಾಃ,ಇತ್ಯಕಾಮೇನಾಪ್ಯನುಮಾನಂ ಪ್ರಮಾಣಮಭ್ಯುಪೇಯಂ .

ತತ್ರ ಪ್ರತ್ಯಕ್ಷಕಾರ್ಯತ್ವಾದನುಮಾನಂ ಪ್ರತ್ಯಕ್ಷಾನಂತರಂ ಲಕ್ಷಣೀಯಂ .

ತತ್ರಾಪಿ ಸಾಮಾನ್ಯಲಕ್ಷಣಪೂರ್ವಕತ್ವಾದ್ವಿಶೇಷಲಕ್ಷಣಸ್ಯೇತ್ಯನುಮಾನಸಾಮಾನ್ಯಂ
ತಾವಲ್ಲಕ್ಷಯತಿ- ᳚ತಲ್ಲಿಂಗಲಿಂಗಿಪೂರ್ವಕಂ ಇತಿ .ಲಿಂಗಂ ವ್ಯಾಪ್ಯಂ,ಲಿಂಗಿ
ವ್ಯಾಪಕಂ .ಶಂಕಿತಸಮಾರೋಪಿತೋಪಾಧಿನಿರಾಕರಣೇನಚವಸ್ತುಸ್ವಭಾವಪ್ರತಿಬದ್ಧಂ
ವ್ಯಾಪ್ಯಂ,ಯೇನ ಚ ಪ್ರತಿಬದ್ಧಂ, ತದ್ವ್ಯಾಪಕಂ .ಲಿಂಗಲಿಂಗಿಗ್ರಹಣೇನ
ಚವಿಷಯವಾಚಿನಾವಿಷಯಿಣಂಪ್ರತ್ಯಯಮುಪಲಕ್ಷಯತಿ . ’ಧೂಮಾದಿರ್ವ್ಯಾಪ್ಯೋ
ವಹ್ನ್ಯಾದಿರ್ವ್ಯಾಪಕಃ’ ಇತಿ ಯಃ ಪ್ರತ್ಯಯಸ್ತತ್ಪೂರ್ವಕಂ . ಲಿಂಗಿಗ್ರಹಣಂ
ಚಾವರ್ತನೀಯಂ .

ತೇನ ಚ ಲಿಂಗಮಸ್ಯಾಸ್ತೀತಿ ಪಕ್ಷಧರ್ಮತಾಜ್ಞಾನಮಪಿ ದರ್ಶಿತಂ ಭವತಿ . ತತ್
’ವ್ಯಾಪ್ಯವ್ಯಾಪಕಭಾವಪಕ್ಷಧರ್ಮತಾಜ್ಞಾನಪೂರ್ವಕಮನುಮಾನಂ’ಇತಿ-ಅನುಮಾನಸಾಮಾನ್ಯಂ
ಲಕ್ಷಿತಂ .

ಅನುಮಾನವಿಶೇಷಾನ್ ತಂತ್ರಾಂತರಲಕ್ಷಿತಾನ್ ಅಭಿಮತಾನ್ ಸ್ಮಾರಯತಿ-
᳚ತ್ರಿವಿಧಮನುಮಾನಮಾಖ್ಯಾತಂ ಇತಿ, ತತ್ ಸಾಮಾನ್ಯತೋ ಲಕ್ಷಿತಮನುಮಾನಂ

ವಿಶೇಷತಸ್ತ್ರಿವಿಧಂ,ಪೂರ್ವವತ್, ಶೇಷವತ್,ಸಾಮಾನ್ಯತೋ ದೃಷ್ಟಂಚೇತಿ .

ತತ್ರ ಪ್ರಥಮಂ ತಾವತ್ ದ್ವಿವಿಧಂ- ವೀತಮವೀತಂ ಚ . ಅನ್ವಯಮುಖೇನ
ಪ್ರವರ್ತಮಾನಂ
ವಿಧಾಯಕಂ ವೀತಂ,ವ್ಯತಿರೇಕಮುಖೇನ ಪ್ರವರ್ತಮಾನಂ ನಿಷೇಧಕಮವೀತಂ .

ತತ್ರಾವೀತಂ ಶೇಷವತ್ . ಶಿಷ್ಯತೇ ಪರಿಶಿಷ್ಯಾ ಇತಿ ಶೇಷಃ,ಸ ಏವ ವಿಷಯತಯಾ
ಯಸ್ಯಾಸ್ತ್ಯನುಮಾನಜ್ಞಾನಸ್ಯ ತಚ್ಛೇಷವತ್ .ಯದಾಹುಃ- ’ಪ್ರಸಕ್ತಪ್ರತಿಷೇಧೇ,
ಅನ್ಯತ್ರಾಪ್ರಸಂಗಾತ್ ಶಿಷ್ಯಮಾಣೇ ಸಂಪ್ರತ್ಯಯಃ ಪರಿಶೇಷಃ’ಇತಿ (ನ್ಯಾಯಭಾಷ್ಯಂ)
.

ಅಸ್ಯ ಚಾವೀತಸ್ಯ ವ್ಯತಿರೇಕಿಣಉದಾಹರಣಮಗ್ರೇಽಭಿಧಾಸ್ಯತೇ .

ವೀತಂ ಚ ದ್ವೇಧಾ-ಪೂರ್ವವತ್,ಸಾಮಾನ್ಯತೋ ದೃಷ್ಟಂ ಚ . ತತ್ರೈಕಂ
ದೃಷ್ಟಸ್ವಲಕ್ಷಣಸಾಮಾನ್ಯವಿಷಯಂಯತ್ ತತ್ಪೂರ್ವವತ್,ಪೂರ್ವಂ ಪ್ರಸಿದ್ಧಂ
ದೃಷ್ಟಸ್ವಲಕ್ಷಣಸಾಮಾನ್ಯಮಿತಿಯಾವತ್, ತದಸ್ಯ ವಿಷಯತ್ವೇನಾಸ್ತ್ಯನುಮಾನಸ್ಯೇತಿ
ಪೂರ್ವವತ್ .ಯಥಾಧೂಮಾತ್ವಹ್ನಿತ್ವಸಾಮಾನ್ಯವಿಶೇಷಃ ಪರ್ವತೇಽನುಮೀಯತೇ,
ತಸ್ಯ
ವಹ್ನಿತ್ವಸಾಮಾನ್ಯವಿಶೇಷಸ್ಯ ಸ್ವಲಕ್ಷಣಂ ವಹ್ನಿವಿಶೇಷೋ ದೃಷ್ಟೋ ರಸವತ್ಥಾಂ .

ಅಪರಂ ಚ ವೀತಂ ಸಾಮಾನ್ಯತೋ ದೃಷ್ಟಂ-ಅದೃಷ್ಟಸ್ವಲಕ್ಷಣಸಾಮಾನ್ಯವಿಷಯಂ .

ಯಥೇಂದ್ರಿಯವಿಷಯಮನುಮಾನಂ . ಅತ್ರ ಹಿ ರೂಪಾದಿವಿಜ್ಞಾನಾನಾಂ
ಕ್ರಿಯಾತ್ವೇನ
ಕರಣವತ್ತ್ವಮನುಮೀಯತೇ .ಯದ್ಯಪಿ ಕರಣತ್ವಸಾಮಾನ್ಯಸ್ಯ ಛಿದಾದೌ
ವಾಸ್ಯಾದಿ ಸ್ವಲಕ್ಷಣಮುಪಲಬ್ಧಂ, ತಥಾಽಪಿಯಜ್ಜಾತೀಯಂ ರೂಪಾದಿಜ್ಞಾನೇ
ಕರಣವತ್ತ್ವಮನುಮೀಯತೇ ತಜ್ಜಾತೀಯಸ್ಯ ಕರಣಸ್ಯ ನ ದೃಷ್ಟಂ ಸ್ವಲಕ್ಷಣಂ
ಪ್ರತ್ಯಕ್ಷೇಣ .ಇಂದ್ರಿಯಜಾತೀಯಂ ಹಿ ತತ್ಕರಣಂ,ನಚೇಂದ್ರಿಯತ್ವಸಾಮಾನ್ಯಸ್ಯ
ಸ್ವಲಕ್ಷಣಮಿಂದ್ರಿಯವಿಶೇಷಃ ಪ್ರತ್ಯಕ್ಷಗೋಚರೋಽರ್ವಾಗ್ದೃಶಾಂ,ಯಥಾ
ವಹ್ನಿತ್ವಸಾಮಾನ್ಯಸ್ಯ ಸ್ವಲಕ್ಷಣಂವಹ್ನಿಃ .ಸೋಽಯಂಪೂರ್ವವತಃ ಸಾಮಾನ್ಯತೋದೃಷ್ಟಾತ್
ಸತ್ಯಪಿ ವೀತತ್ವೇನ ತುಲ್ಯತ್ವೇ ವಿಶೇಷಃ .ಅತ್ರ ಚ ದೃಷ್ಟಂ ದರ್ಶನಂ,
ಸಾಮಾನ್ಯತ ಇತಿ ಸಾಮಾನ್ಯಸ್ಯ,ಸಾರ್ವವಿಭಕ್ತಿಕಸ್ತಸಿಃ .ಅದೃಷ್ಟಸ್ವಲಕ್ಷಣಸ್ಯ
ಸಾಮಾನ್ಯವಿಶೇಷಸ್ಯ ದರ್ಶನಂ ಸಾಮಾನ್ಯತೋದೃಷ್ಟಮನುಮಾನಮಿತ್ಯರ್ಥಃ .
ಸರ್ವಂ ಚೈತದಸ್ಮಾಭಿರ್ನ್ಯಾಯವಾರ್ತಿಕತಾತ್ಪರ್ಯಟೀಕಾಯಾಂ ವ್ಯುತ್ಪಾದಿತಮಿತಿ
ನೇಹೋಕ್ತಂ
ವಿಸ್ತರಭಯಾತ್ .

ಪ್ರಯೋಜಕವೃದ್ಧಶಬ್ದಶ್ರವಣಸಮನಂತರಂ
ಪ್ರಯೋಜ್ಯವೃದ್ಧಪ್ರವೃತ್ತಿಹೇತುಜ್ಞಾನಾನುಮಾನಪೂರ್ವಕತ್ವಾಚ್ಛಬ್ದಾರ್ಥಸಂಬಂಧಗ್ರಹಣಸ್ಯ,

ಸ್ವಾರ್ಥಸಂಬಂಧಜ್ಞಾನಸಹಕಾರಿಣಶ್ಚ
ಶಬ್ದಸ್ಯಾರ್ಥಪ್ರತ್ಯಾಯಕತ್ವಾದನುಮಾನಪೂರ್ವಕತ್ವಮಿತ್ಯನುಮಾನಾಂತರಂ
ಶಬ್ದಂ ಲಕ್ಷಯತಿ- ᳚ಆಪ್ತಶ್ರುತಿರಾಪ್ತವಚನಂ ತು ಇತಿ .ಆಪ್ತವಚನಮಿತಿ
ಲಕ್ಷ್ಯನಿರ್ದೇಶಃ,ಪರಿಶಿಷ್ಟಂ ಲಕ್ಷಣಂ .ಆಪ್ತಾ ಪ್ರಾಪ್ತಾ ಯುಕ್ತೇತಿ ಯಾವತ್ .ಆಪ್ತಾ
ಚಾಸೌ ಶ್ರುತಿಶ್ಚೇತಿ ಆಪ್ತಶ್ರುತಿಃ . ಶ್ರುತಿಃ-ವಾಕ್ಯಜನಿತಂ ವಾಕ್ಯಾರ್ಥಜ್ಞಾನಂ .

ತಚ್ಚ ಸ್ವತಃಪ್ರಮಾಣಂ .ಅಪೌರುಷೇಯವೇದವಾಕ್ಯಜನಿತತ್ವೇನ
ಸಕಲದೋಷಾಶಂಕಾವಿನಿರ್ಮುಕ್ತೇರ್ಯುಕ್ತಂ ಭವತಿ .ಏವಂ
ವೇದಮೂಲಸ್ಮೃತೀತಿಹಾಸಪುರಾಣವಾಕ್ಯಜನಿತಮಪಿ ಜ್ಞಾನಂಯುಕ್ತಂ ಭವತಿ .

ಆದಿವಿದುಷಶ್ಚ ಕಪಿಲಸ್ಯ ಕಲ್ಪಾದೌ ಕಲ್ಪಾಂತರಾಧೀತಶ್ರುತಿವಿಸ್ಮರಣಸಂಭವಃ,
ಸುಪ್ತಪ್ರಬುದ್ಧಸ್ಯೇವ ಪೂರ್ವೇದ್ಯುರವಗತಾನಾಮರ್ಥಾನಾಮಪರೇದ್ಯುಃ .
ತಥಾ ಚ ಆವಟ್ಯಜೈಗೀಷವ್ಯಸಂವಾದೇ ಭಗವಾನ್ ಜೈಗೀಷವ್ಯೋ
ದಶಮಹಾಕಲ್ಪವರ್ತಿಜನ್ಮಸ್ಮರಣಮಾತ್ಮನ ಉವಾಚ ᳚ ದಶಸು ಮಹಾಕಲ್ಪೇಷು
ವಿಪರಿವರ್ತಮಾನೇನ ಮಯಾ ಇತ್ಯಾದಿನಾ ಗ್ರಂಥಸಂದರ್ಭೇಣ .

ಆಪ್ತಗ್ರಹಣೇನಾಯುಕ್ತಾಃ ಶಾಕ್ಯಭಿಕ್ಷುನಿರ್ಗ್ರಂಥಕಸಂಸಾರಮೋಚಕಾದಿನಾಮಾಗಮಾಭಾಸಾಃ
ಪರಿಹೃತಾ ಭವಂತಿ .ಅಯುಕ್ತತ್ವಂ ಚೈತೇಷಾಂ ವಿಗಾನಾತ್ ವಿಚ್ಛಿನ್ನಮೂಲತ್ವಾತ್
ಪ್ರಮಾಣವಿರುದ್ಧಾರ್ಥಾಭಿಧಾನಾಚ್ಚ, ಕೈಶ್ಚಿದೇವ ಮ್ಲೇಚ್ಛಾದಿಭಿಃ ಪುರುಷಾಪಸದೈಃ
ಪಶುಪ್ರಾಯೈಃ ಪರಿಗ್ರಹಾದ್ಬೋದ್ಧವ್ಯಂ .

ತುಶಬ್ದೇನಾನುಮಾನಾದ್ವ್ಯವಚ್ಛಿನತ್ತಿ .ವಾಕ್ಯಾರ್ಥೋ ಹಿ ಪ್ರಮೇಯಃ,ನ
ತು ತದ್ಧರ್ಮೋ ವಾಕ್ಯಂ,ಯೇನ ತತ್ರ ಲಿಂಗಂ ಭವೇತ್ .ನ ಚ ವಾಕ್ಯಂ
ವಾಕ್ಯಾರ್ಥಂ ಬೋಧಯತ್ ಸಂಬಂಧಗ್ರಹಣಮಪೇಕ್ಷತೇ,ಅಭಿನವಕವಿರಚಿತಸ್ಯ
ವಾಕ್ಯಸ್ಯಾದೃಷ್ಟಪೂರ್ವಸ್ಯಾನನುಭೂತಚರವಾಕ್ಯಾರ್ಥಬೋಧಕತ್ವಾದಿತಿ .

ಏವಂ ಪ್ರಮಾಣಸಾಮಾನ್ಯಲಕ್ಷಣೇಷು ತದ್ವಿಶೇಷಲಕ್ಷಣೇಷು ಚ ಸತ್ಸು,ಯಾನಿ
ಪ್ರಮಾಣಾಂತರಾಣ್ಯುಪಮಾನಾದೀನಿಪ್ರತಿವಾದಿಭಿರಭ್ಯುಪೇಯಂತೇ ತಾನ್ಯುಕ್ತಲಕ್ಷಣೇಷ್ವೇವ
ಪ್ರಮಾಣೇಷ್ವಂತರ್ಭವಂತಿ .

ತಥಾ ಹಿ - ಉಪಮಾನಂ ತಾವತ್ ’ಯಥಾ ಗೌಸ್ತಥಾ ಗವಯಃ’ ಇತಿ ವಾಕ್ಯಂ .

ತಜ್ಜನಿತಾ
ಧೀರಾಗಮ ಏವ .ಯೋಽಪ್ಯಯಂ ’ಗವಯಶಬ್ದೋ ಗೋಸದೃಶಸ್ಯ ವಾಚಕಃ’ಇತಿ
ಪ್ರತ್ಯಯಃ, ಸೋಽಪ್ಯನುಮಾನಮೇವ . ಯೋ ಹಿ ಶಬ್ದೋ ಯತ್ರ ವೃದ್ಧೈಃ
ಪ್ರಯುಜ್ಯತೇ,
ಸೋಽಸತಿ ವೃತ್ತ್ಯಂತರೇ, ತಸ್ಯ ವಾಚಕಃ,ಯಥಾ ಗೋಶಬ್ದೋ ಗೋತ್ವಸ್ಯ .
ಪ್ರಯುಜ್ಯತೇ ಚೈವಂ ಗವಯಶಬ್ದೋ ಗೋಸದೃಶೇ,ಇತಿ ತಸ್ಯೈವ ವಾಚಕ
ಇತಿ ತತ್ ಜ್ಞಾನಮನುಮಾನಮೇವ .ಯತ್ತು ಗವಯಸ್ಯ ಚಕ್ಷುಃಸನ್ನಿಕೃಷ್ಟಸ್ಯ

12 sanskritdocuments.org



ಸಾಂಖ್ಯತತ್ತ್ವಕೌಮುದೀ

ಗೋಸಾದೃಶ್ಯಜ್ಞಾನಂ ತತ್ ಪ್ರತ್ಯಕ್ಷಮೇವ .ಅತ ಏವ ಸ್ಮರ್ಯಮಾಣಾಯಾಂ ಗವಿ
ಗವಯಸಾದೃಶ್ಯಜ್ಞಾನಂ ಪ್ರತ್ಯಕ್ಷಂ .ನ ತ್ವನ್ಯದ್ಗವಿ ಸಾದೃಶ್ಯಂ .

ಅನ್ಯಚ್ಚ ಗವಯೇ .ಭೂಯೋಽವಯವಸಾಮಾನ್ಯಯೋಗೋಹಿಜಾತ್ಯಂತರವರ್ತೀ
ಜಾತ್ಯಂತರೇ
ಸಾದೃಶ್ಯಮುಚ್ಯತೇ .ಸಾಮಾನ್ಯಯೋಗಶ್ಚೈಕಃ .ಸ ಚೇದ್ಗವಯೇ ಪ್ರತ್ಯಕ್ಷಃ,
ಗವ್ಯಪಿ ತಥೇತಿನೋಪಮಾನಸ್ಯ ಪ್ರಮೇಯಾಂತರಮಸ್ತಿ,ಯತ್ರಪ್ರಮಾಣಾಂತರಮುಪಮಾನಂ
ಭವೇತ್,ಇತಿ ನ ಪ್ರಮಾಣಾಂತರಮುಪಮಾನಂ .

ಏವಮರ್ಥಾಪತ್ತಿರಪಿ ನ ಪ್ರಮಾಣಾಂತರಂ .

ತಥಾ ಹಿ-ಜೀವತಶ್ಚೈತ್ರಸ್ಯ ಗೃಹಾಭಾವದರ್ಶನೇನ ಬಹಿರ್ಭಾವಸ್ಯಾದೃಷ್ಟಸ್ಯ
ಕಲ್ಪನಮರ್ಥಾಪತ್ತಿರಭಿಮತಾ ವೃದ್ಧಾನಾಂ .ಸಾಽಪ್ಯನುಮಾನಮೇವ .ಯದಾ
ಖಲ್ವವ್ಯಾಪಕಃ ಸನ್ನೇಕತ್ರ ನಾಸ್ತಿ ತದಾಽನ್ಯನ್ನಾಸ್ತಿ .ಯದಾಽವ್ಯಾಪಕ ಏಕತ್ರಾಸ್ತಿ
ತದಾಽನ್ಯತ್ರ ನಾಸ್ತಿ,ಇತಿ ಸುಕರಃ ಸ್ವಶರೀರೇ ವ್ಯಾಪ್ತಿಗ್ರಹಃ . ತಥಾ ಚ
ಸತೋ ಗೃಹಾಭಾವದರ್ಶನೇನ ಲಿಂಗೇನ ಬಹಿರ್ಭಾವದರ್ಶನಮನುಮಾನಮೇವ .

ನ ಚ ಚೈತ್ರಸ್ಯ ಕ್ವಚಿತ್ಸತ್ತ್ವೇನ ಗೃಹಾಭಾವಃ ಶಕ್ಯೋಽಪಹ್ನೋತುಂ,
ಯೇನಾಸಿದ್ಧೋ ಗೃಹಾಭಾವೋ ಬಹಿರ್ಭಾವೇ ನ ಹೇತುಃ ಸ್ಯಾತ್ . ನ ಚ
ಗೃಹಾಭಾವೇನ ವಾ
ಸತ್ತ್ವಮಪಹ್ನೂಯತೇ, ಯೇನ ಸತ್ತ್ವಮೇವಾನುಪಪದ್ಯಮಾನಮಾತ್ಮಾನಂ ನ
ಬಹಿರವಸ್ಥಾಪಯೇತ್ .

ತಥಾ ಹಿ-ಚೈತ್ರಸ್ಯ ಗೃಹಾಸತ್ತ್ವೇನ ಸತ್ತ್ವಮಾತ್ರಂ ವಿರುಧ್ಯತೇ, ಗೃಹಸತ್ತ್ವಂ
ವಾ ?ನ ತಾವದ್ಯತ್ರ ಕ್ವಚನ ಸತ್ತ್ವಸ್ಯಾಸ್ತಿ ವಿರೋಧೋ ಗೃಹಾಸತ್ತ್ವೇನ,

ಭಿನ್ನವಿಷಯತ್ವಾತ್ .ದೇಶಸಾಮಾನ್ಯೇನ ಗೃಹವಿಶೇಷಾಕ್ಷೇಪಿಽಪಿ ಪಾಕ್ಷಿಕ ಇತಿ
ಸಾಮಾನ್ಯವಿಷಯತಯಾ ವಿರೋಧ ಇತಿ ಚೇತ್, ಪ್ರಮಾಣವಿನಿಶ್ಚಿತಸ್ಯ
ಗೃಹೇಽಸತ್ತ್ವಸ್ಯ
ಪಾಕ್ಷಿಕತಯಾ ಸಾಂಶಯಿಕೇನ ಗೃಹಸತ್ತ್ವೇನ ಪ್ರತಿಕ್ಷಪಾಯೋಗಾತ್ .ನಾಪಿ
ಪ್ರಮಾಣನಿಶ್ಚಿತೋ ಗೃಹಾಭಾವಃ ಪಾಕ್ಷಿಕಮಸ್ಯ ಗೃಹಸತ್ತ್ವಂ ಪ್ರತಿಕ್ಷಿಪನ್
ಸತ್ತ್ವಮಪಿ ಪ್ರತಿಕ್ಷೇಪ್ತುಂ ಸಾಂಶಯಿಕತ್ವಂ ಚ ವ್ಯಪನೇತುರ್ಮಹತೀತಿ ಯುಕ್ತಂ .

ಗೃಹಾವಚ್ಛಿನ್ನೇನ ಚೈತ್ರಾಭಾವೇನ ಗೃಹಸತ್ತ್ವಂ ವಿರುದ್ಧ್ಯತೇ,ನ ತು
ಸತ್ತ್ವಮಾತ್ರಂ, ತಸ್ಯ ತತ್ರೌದಾಸೀನ್ಯಾತ್ . ತಸ್ಮಾದ್ಗೃಹಾಭಾವೇನ ಲಿಂಗೇನ ಸಿದ್ಧೇನ
ಸತೋ ಬಹಿರ್ಭಾವೋಽನುಮೀಯತ ಇತಿಯುಕ್ತಂ .

ಏತೇನ- ’ವಿರುದ್ಧಯೋಃ
ಪ್ರಮಾಣಯೋರ್ವಿಷಯವ್ಯವಸ್ಥಯಾಽವಿರೋಧಾಪಾದನಮರ್ಥಾಪತ್ತೇರ್ವಿಷಯಃ’

ಇತಿ ನಿರಸ್ತಂ,ಅವಚ್ಛಿನ್ನಾನವಚ್ಛಿನ್ನಯೋರ್ವಿರೋಧಾಭಾವಾತ್ .

ಉದಾಹರಣಾಂತರಾಣಿಚಾರ್ಥಾಪತ್ತೇರೇವಮೇವಾನುಮಾನೇಽನ್ತರ್ಭಾವನೀಯಾನಿ
.

ತಸ್ಮಾನ್ನಾನುಮಾನಾತ್ಪ್ರಮಾಣಾಂತರಮರ್ಥಾಪತ್ತಿರಿತಿ ಸಿದ್ಧಂ .

ಏವಮಭಾವೋಽಪಿ ಪ್ರತ್ಯಕ್ಷಮೇವ .ನ ಹಿ ಭೂತಲಸ್ಯ ಪರಿಣಾಮವಿಶೇಷಾತ್
ಕೈವಲ್ಯಲಕ್ಷಣಾದನ್ಯೋ ಘಟಾಭಾವೋ ನಾಮ . ಪ್ರತಿಕ್ಷಣಪರಿಣಾಮಿನೋ ಹಿ
ಸರ್ವೇ
ಏವ ಭಾವಾಃ,ಋತೇ ಚಿತಿಶಕ್ತೇಃ .ಸ ಚ ಪರಿಣಾಮಭೇದ ಐಂದ್ರಿಯಕ ಇತಿ ನಾಸ್ತಿ
ಪ್ರತ್ಯಕ್ಷಾನವರುದ್ಧೋ ವಿಷಯೋಯತ್ರಾಽಭಾವಾಹ್ವಯಂಪ್ರಮಾಣಾಂತರಮಭ್ಯುಪೇಯೇತೇತಿ
.

ಸಂಭವಸ್ತು, ಯಥಾ ಖಾರ್ಯಾಂ ದ್ರೋಣಾಢಕಪ್ರಸ್ತ್ಯಾದ್ಯವಗಮಃ . ಸ
ಚಾನುಮಾನಮೇವ .

ಖಾರೀತ್ವಂ ಹಿದ್ರೋಣಾದ್ಯವಿನಾಭೂತಂಪ್ರತೀತಂಖಾರ್ಯಾಂದ್ರೋಣಾದಿಸತ್ತ್ವಮವಗಮಯತಿ
.

ಯಚ್ಚಾನಿರ್ದಿಷ್ಟಪ್ರವಕ್ತೃಕಂಪ್ರವಾದಪಾರಂಪರ್ಯಮಾತ್ರಂ- ’ಇತಿಹೋಚುರ್ವೃದ್ಧಾಃ’
ಇತ್ಯೈತಿಹ್ಯಂ .ಯಥಾ ’ಇಹವಟೇಯಕ್ಷಃ ಪ್ರತಿವಸತಿ’ಇತಿ,ನ ತತ್ಪ್ರಮಾಣಾಂತರಂ
.

ಅನಿರ್ದಿಷ್ಟಪ್ರವಕ್ತೃಕತ್ವೇನ ಸಾಂಶಯಿಕತ್ವಾತ್ .ಆಪ್ತವಕ್ತೃಕತ್ವನಿಶ್ಚಯೇ
ತ್ವಾಗಮ ಏವ,ಇತ್ಯುಪಪನ್ನಂ ᳚ತ್ರಿವಿಧಂಪ್ರಮಾಣಂ ಇತಿ .

ಕಾರಿಕಾ 6

ಏವಂ ತಾವದ್ವ್ಯಕ್ತಾವ್ಯಕ್ತಜ್ಞಲಕ್ಷಣಪ್ರಮೇಯಸಿದ್ಧ್ಯರ್ಥಂ ಪ್ರಮಾಣಾನಿ ಲಕ್ಷಿತಾನಿ .

ತತ್ರ ವ್ಯಕ್ತಂ ಪೃಥಿವ್ಯಾದಿ ಸ್ವರೂಪತಃ ಪಾಂಸುಲಪಾದೋ ಹಾಲಿಕೋಽಪಿ ಪ್ರತ್ಯಕ್ಷತಃ
ಪ್ರತಿಪದ್ಯತೇ, ಪೂರ್ವವತಾ ಚಾನುಮಾನೇನ ಧೂಮಾದಿದರ್ಶನಾತ್ ವಹ್ನ್ಯಾದೀನಿ
ಚೇತಿ,
ತದ್ವ್ಯುತ್ಪಾದನಾಯ ಮಂದಪ್ರಯೋಜನಂ ಶಾಸ್ತ್ರಮಿತಿ ದುರಧಿಗಮಮನೇನ
ವ್ಯುತ್ಪಾದ್ಯಂ .

ತತ್ರಯತ್ಪ್ರಮಾಣಂಯತ್ರ ಶಕ್ತಂ ತದುಕ್ತಲಕ್ಷಣೇಭ್ಯಃ ಪ್ರಮಾಣೇಭ್ಯೋ ನಿಷ್ಕೃಷ್ಯ
ದರ್ಶಯತಿ -

..ಸಾಮಾನ್ಯತಸ್ತು ದೃಷ್ಟಾತ್ ಅತೀಂದ್ರಿಯಾಣಾಂ ಪ್ರತೀತಿರನುಮಾನಾತ್ .

ತಸ್ಮಾದಪಿ ಚಾಸಿದ್ಧಂ ಪರೋಕ್ಷಾಪ್ತಾಗಮಾತ್ ಸಿದ್ಧಂ .. 6 .. ..

᳚ಸಾಮಾನ್ಯತಃ᳚ ಇತಿ . ತುಶಬ್ದಃ ಪ್ರತ್ಯಕ್ಷಪೂರ್ವವದ್ಭ್ಯಾಂ ವಿಶಿನಷ್ಟಿ .

ಸಾಮಾನ್ಯತೋದೃಷ್ಟಾದನುಮಾನಾದತೀಂದ್ರಿಯಾಣಾಂ ಪ್ರಧಾನಪುರುಷಾದೀನಾಂ
ಪ್ರತೀತಿಃ
-ಚಿತಿಚ್ಛಾಯಾಪತ್ತಿರ್ಬುದ್ಧೇರಧ್ಯವಸಾಯ ಇತ್ಯರ್ಥಃ .ಉಪಲಕ್ಷಣಂ
ಚೈತತ್, ಶೇಷವತ ಇತ್ಯಪಿ ದ್ರಷ್ಟವ್ಯಂ . ತತ್ಕಿಂ ಸರ್ವೇಷ್ವತೀಂದ್ರಿಯೇಷು
ಸಾಮಾನ್ಯತೋದೃಷ್ಟಮೇವ ಪ್ರವರ್ತ್ತತೇ ? ತಥಾ ಚಯತ್ರ ತನ್ನಾಸಿ,

ಮಹದಾದ್ಯಾರಂಭಕ್ರಮೇ ಸ್ವರ್ಗಾಪೂರ್ವದೇವತಾದೌ ಚ, ತತ್ರ ತೇಷಾಮಭಾವಃ
ಪ್ರಾಪ್ತ
ಇತ್ಯತ ಆಹ - ᳚ತಸ್ಮಾದಪಿ᳚ ಇತಿ . ತಸ್ಮಾದಪೀತ್ಯೇತಾವತೈವ ಸಿದ್ಧೇ ಚಕಾರೇಣ
ಶೇಷವತ್ ಇತ್ಯಪಿ ಸಮುಚ್ಚಿತಂ ..

ಕಾರಿಕಾ 7

ಸ್ಯಾದೇತತ್,ಯಥಾ ಗಗನಕುಸುಮಕೂರ್ಮರೋಮಶಶವಿಷಾಣಾದ್ಷು
ಪ್ರತ್ಯಕ್ಷಮಪ್ರವರ್ತಮಾನಂ ತದಭಾವಮವಗಮಯತಿ,ಏವಂ ಪ್ರಧಾನಾದಿಷ್ವಪಿ .

ತತ್ಕಥಂ ತೇಷಾಂ ಸಾಮಾನ್ಯತೋದೃಷ್ಟಾದಿಭ್ಯಃ ಸಿದ್ಧಿರಿತ್ಯತ ಆಹ -

..ಅತಿದೂರಾತ್ ಸಾಮೀಪ್ಯಾತ್ ಇಂದ್ರಿಯಘಾತಾನ್ಮನೋಽನವಸ್ಥಾನಾತ್ .

ಸೌಕ್ಷ್ಮ್ಯಾದ್ವ್ಯವಧಾನಾತ್ ಅಭಿಭವಾತ್ ಸಮಾನಾಭಿಹಾರಾಚ್ಚ .. 7 .. ..

᳚ಅತಿದೂರಾತ್᳚ ಇತಿಅನುಪಲಬ್ಧಿರಿತಿವಕ್ಷ್ಯಮಾಣಂಸಿಂಹಾವಲೋಕನನ್ಯಾಯೇನಾನುಷಂಜನೀಯಂ
.

ಯಥಾಉತ್ಪತನ್ ವಿಯತಿ ಅತಿದೂರತಯಾ ಸನ್ನಪಿ ಪ್ರತ್ಯಕ್ಷೇಣ ನೋಪಲಭ್ಯತೇ .

ಸಾಮೀಪ್ಯಾದಿತ್ಯತ್ರಾಪ್ಯತಿರನುವರ್ತನೀಯಃ,ಯಥಾಲೋಚನಸ್ಥಮಂಜನಮತಿಸಾಮೀಪ್ಯಾನ್ನ
ದೃಶ್ಯತೇ .ಇಂದ್ರಿಯಘಾತೋಽನ್ಧತ್ವಬಧಿರತ್ವಾದಿಃ . ᳚ಮನೋಽವಸ್ಥಾನಾತ್᳚ ಯಥಾ
ಕಾಮಾದ್ಯುಪಹತಮನಾಃ ಸ್ಫೀತಾಲೋಕಮಧ್ಯವರ್ತಿನಮಿಂದ್ರಿಯಸನ್ನಿಕೃಷ್ಟಮರ್ಥಂ
ನ
ಪಶ್ಯತಿ . ᳚ಸೌಕ್ಷ್ಮ್ಯಾತ್᳚ ಯಥೇಂದ್ರಿಯಸನ್ನಿಕೃಷ್ಟಂ ಪರಮಾಣ್ವಾದಿ ಪ್ರಣಿಹಿತಮನಾ
ಅಪಿ
ನಪಶ್ಯತಿ .ವ್ಯವಧಾನಾತ್-ಯಥಾ ಕುಡ್ಯಾದಿವ್ಯವಹಿತಂ ರಾಜದಾರಾದಿಕಂ ನಪಶ್ಯತಿ
.

ಅಭಿಭವಾತ್-ಯಥಾಽಹನಿ ಸೌರಾಭಿರ್ಭಾಭಿರಭಿಭೂತಂ ಗ್ರಹನಕ್ಷತ್ರಮಂಡಲಂ
ನ ಪಶ್ಯತಿ . ಸಮಾನಾಭಿಹಾರಾತ್ - ಯಥಾ ತೋಯದವಿಮುಕ್ತಾನುದಬಿಂದೂನ್
ಜಲಾಶಯೇ ನ
ಪಶ್ಯತಿ .

ಚಕಾರೋಽನುಕ್ತಸಮುಚ್ಚಯಾರ್ಥಃ . ತೇನಾನುದ್ಭವೋಽಪಿ ಸಂಗೃಹೀತಃ . ತದ್ಯಥಾ
ಕ್ಷೀರಾದ್ಯವಸ್ಥಾಯಾಂ ದಧ್ಯಾದ್ಯನುದ್ಭವಾನ್ನ ಪಶ್ಯತಿ .

ಏತದುಕ್ತಂ ಭವತಿ ನ ಪ್ರತ್ಯಕ್ಷನಿವೃತ್ತಿಮಾತ್ರಾದ್ವಸ್ತ್ವಭಾವೋ ಭವತಿ,
ಅತಿಪ್ರಸಂಗಾತ್ . ತಥಾ ಹಿ - ಗೃಹಾದ್ವಿನಿರ್ಗತೋ ಗೃಹಜನಮಪಶ್ಯಂಸ್ತದಭಾವಂ
ವಿನಿಶ್ಚಿನುಯಾತ್,ನ ತ್ವೇವಂ .ಅಪಿ ತುಯೋಗ್ಯಪ್ರತ್ಯಕ್ಷನಿವೃತ್ತೇರಯಮಭಾವಂ
ವಿನಿಶ್ಚಿನೋತಿ .ನ ಚ ಪ್ರಧಾನಪುರುಷಾದೀನಾಮಸ್ತಿ ಪ್ರತ್ಯಕ್ಷಯೋಗ್ಯತಾ,ಇತಿ ನ
ತನ್ನಿವೃತ್ತಿಮಾತ್ರಾತ್ತದಭಾವನಿಶ್ಚಯೋಯುಕ್ತಃ ಪ್ರಾಮಾಣಿಕಾನಾಮಿತಿ .

ಕಾರಿಕಾ 8

ಕತಮತ್ಪುನರೇತೇಷು ಕಾರಣಂ ಪ್ರಧಾನಾದೀನಾಮನುಪಲಬ್ಧೌ ?ಇತ್ಯತ ಆಹ -

..ಸೌಕ್ಷ್ಮ್ಯಾತ್ತದನುಪಲಬ್ಧಿರ್ನಾಭಾವಾತ್, ಕಾರ್ಯತಸ್ತದುಪಲಬ್ಧೇಃ .
ಮಹದಾದಿ ತಚ್ಚ ಕಾರ್ಯಂ ಪ್ರಕೃತಿಸರೂಪಂ ವಿರೂಪಂ ಚ .. 8 .. ..

᳚ಸೌಕ್ಷ್ಮ್ಯಾತ್ ಇತಿ . ಅಥಾಭಾವಾದೇವ ಸಪ್ತಮರಸವದೇತೇಷಾಮನುಪಲಬ್ಧಿಃ
ಕಸ್ಮಾನ್ನ
ಭವತಿ?ಇತ್ಯತ ಆಹ - ᳚ನಾಭಾವಾತ್ ಇತಿ . ಕುತಃ ? ᳚ಕಾರ್ಯತಸ್ತದುಪಲಬ್ಧೇಃ,
’ತತ್’ಇತಿ ಪ್ರಧಾನಂ ಪರಾಮೃಶತಿ .ಪುರುಷೋಪಲಬ್ಧೌ ತು ಪ್ರಮಾಣಂ ವಕ್ಷ್ಯತಿ,
᳚ಸಂಘಾತಪರಾರ್ಥತ್ವಾತ್ -(ಕಾ0 17)ಇತಿ .ದೃಢತರಪ್ರಮಾಣಾವಧಾರಿತೇ
ಹಿ ಪ್ರತ್ಯಕ್ಷಮಪ್ರವರ್ತಮಾನಮಯೋಗ್ಯತ್ವಾನ್ನ ಪ್ರವರ್ತತೇ ಇತಿ ಕಲ್ಪ್ಯತೇ .

ಸಪ್ತಮಸ್ತು ರಸೋ ನ ಪ್ರಮಾಣೇನಾವಧಾರಿತ ಇತಿ ನ ತತ್ರ ಪ್ರತ್ಯಕ್ಷಸ್ಯಾಯೋಗ್ಯತಾ
ಶಕ್ಯಾಽಧ್ಯವಸಾತುಮಿತ್ಯಭಿಪ್ರಾಯಃ .
ಕಿಂ ಪುನಸ್ತತ್ಕಾರ್ಯಂಯತಃ ಪ್ರಧಾನಾನುಮಾನಂ ?ಇತ್ಯತ ಆಹ - ᳚ಮಹದಾದಿ ತಚ್ಚ
ಕಾರ್ಯಂ ಇತಿ .ಏತಚ್ಚಯಥಾ ಗಮಕಂ ತಥೋಪರಿಷ್ಟಾದುಪಪಾದಯಿಷ್ಯತೇ .ತಸ್ಯ
ಚ ಕಾರ್ಯಸ್ಯ ವಿವೇಕಜ್ಞಾನೋಪಯೋಗಿನೀ ಸಾರೂಪ್ಯವೈರೂಪ್ಯೇ ಆಹ -

᳚ಪ್ರಕೃತಿಸರೂಪಂ
ವಿರೂಪಂ ಚ᳚ ಇತಿ .ಏತೇ ತೂಪರಿಷ್ಟಾದ್ವಿಭಜನೀಯೇ ಇತಿ .

ಕಾರಿಕಾ 9

ಕಾರ್ಯಾತ್ ಕಾರಣಮಾತ್ರಂ ಗಮ್ಯತೇ . ಸಂತಿ ಚಾತ್ರ ವಾದಿನಾಂ ವಿಪ್ರತಿಪತ್ತಯಃ .

ತಥಾ
ಹಿ ಕೇಚಿದಾಹುಃ - ’ಅಸತಃ ಸತ್ ಜಾತತೇ’ ಇತಿ, ’ಏಕಸ್ಯ ಸತೋ ವಿವರ್ತಃ
ಕಾರ್ಯಜಾತಂ
ನ ವಸ್ತುಸತ್’ ಇತ್ಯಪರೇ, ಅನ್ಯೇ ತು ’ಸತಃ ಅಸತ್ ಜಾಯತೇ’ ಇತಿ, ’ಸತಃ ಸತ್
ಜಾಯತೇ’
ಇತಿ ವೃದ್ಧಾಃ .
ತತ್ರ ಪೂರ್ವಸ್ಮಿನ್ ಕಲ್ಪತ್ರಯೇ ಪ್ರಧಾನಂ ನ ಸಿದ್ಧ್ಯತಿ .

ಸುಖದುಃಖಮೋಹಭೇದಸ್ವರೂಪಪರಿಣಾಮಶಬ್ದಾದ್ಯಾತ್ಮಕಂ ಹಿ ಜಗತ್ಕಾರಣಸ್ಯ

ಪ್ರಧಾನತ್ವಂ ಸತ್ತ್ವರಜಸ್ತಮಃಸ್ವಭಾವತ್ವಮವಗಮಯತಿ .

ಯದಿಪುನರಸತಃ ಸಜ್ಜಾಯೇತಅಸತ್ನಿರೂಪಾಖ್ಯಂ ಕಾರಣಂಸುಖಾದಿರೂಪಶಬ್ದಾದ್ಯಾತ್ಮಕಂ
ಕಥಂ ಸ್ಯಾತ್ ?ಸದಸತೋಸ್ತಾದಾತ್ಮ್ಯಾನುಪಪತ್ತೇಃ .
ಅಥೈಕರೂಪಸ್ಯ ಸತೋ ವಿವರ್ತಃ ಶಬ್ದಾದಿಪ್ರಪಂಚಃ, ತಥಾಽಪಿ ಸತಃ ಸಜ್ಜಾಯತ
ಇತಿ ನ ಸ್ಯಾತ್ .ನ ಚಾಸ್ಯಾದ್ವಯಸ್ಯ ಪ್ರಪಂಚಾತ್ಮಕತ್ವಂ,ಅಪಿ ತ್ವಪ್ರಪಂಚಸ್ಯ
ಪ್ರಪಂಚಾತ್ಮಕತಯಾ ಪ್ರತೀತಿರ್ಭ್ರಮ ಏವ .

ಯೇಷಾಮಪಿ ಕಣಭಕ್ಷಾಕ್ಷಚರಣಾದೀನಾಂ ಸತ ಏವ ಕಾರಣಾದಸತೋ ಜನ್ಮ,
ತೇಷಾಮಪಿ
ಸದಸತೋರೇಕತ್ವಾನುಪಪತ್ತೇರ್ನ ಕಾರ್ಯಾತ್ಮಕಂ ಕಾರಣಮಿತಿ ನ ತನ್ಮತೇ
ಪ್ರಧಾನಸಿದ್ಧಿಃ .
ಅತಃ ಪ್ರಧಾನಸಿದ್ಧ್ಯರ್ಥಂ ಪ್ರಥಮಂ ತಾವತ್ಸತ್ಕಾರ್ಯಂ ಪ್ರತಿಜಾನೀತೇ .

..ಅಸದಕರಣಾದುಪಾದಾನಗ್ರಹಣಾತ್ ಸರ್ವಸಂಭವಾಭಾವಾತ್ .

ಶಕ್ತಸ್ಯ ಶಕ್ಯಕರಣಾತ್ ಕಾರಣಭಾವಾಚ್ಚ ಸತ್ ಕಾರ್ಯಂ .. 9 .. ..

᳚ಅಸದಕರಣಾತ್ ಇತಿ . ᳚ಸತ್ ಕಾರ್ಯಂ ಕಾರಣವ್ಯಾಪಾರಾತ್ ಪ್ರಾಗಪೀತಿ ಶೇಷಃ .

ತಥಾ
ಚ ನ ಸಿದ್ಧಸಾಧನಂ ನೈಯಾಯಿಕತನಯೈರುದ್ಭಾವನೀಯಂ .

ಯದ್ಯಪಿಬೀಜಮೃತ್ಪಿಂಡಾದಿಪ್ರಧ್ವಂಸಾನಂತರಮಂಕುರಘಟಾದ್ಯುತ್ಪತ್ತಿರುಪಲಭ್ಯತೇ,
ತಥಾಽಪಿ ನ ಪ್ರಧ್ವಂಸಸ್ಯ ಕಾರಣತ್ವಂ,ಅಪಿ ತು ಭಾವಸ್ಯೈವ
ಬೀಜಾದ್ಯವಯವಸ್ಯ .ಅಭಾವಾತ್ತು ಭಾವೋತ್ಪತ್ತೌ ತಸ್ಯ ಸರ್ವತ್ರ ಸುಲಭತ್ವಾತ್
ಸರ್ವದಾಸರ್ವಕಾರ್ಯೋತ್ಪಾದಪ್ರಸಂಗಇತ್ಯಾದಿನ್ಯಾಯವಾರ್ತಿಕತಾತ್ಪರ್ಯಟೀಕಾಯಾಮಸ್ಮಾಭಿಃ
ಪ್ರತಿಪಾದಿತಂ .

ಪ್ರಪಂಚಪ್ರತ್ಯಯಶ್ಚಾಸತಿ ಬಾಧಕೇ ನ ಶಕ್ಯೋ ಮಿಥ್ಯೇತಿ ವದಿತುಮಿತಿ
ಕಣಭಕ್ಷಾಕ್ಷಚಾರಣಮತಮವಶಿಷ್ಯತೇ .

ತತ್ರೇದಂ ಪ್ರತಿಜ್ಞಾತಂ, ᳚ಸತ್ ಕಾರ್ಯಂ ಇತಿ . ಅತ್ರ ಹೇತುಮಾಹ ᳚ಅಸದಕರಣಾತ್
ಇತಿ .

ಅಸತ್ ಚೇತ್ ಕಾರಣವ್ಯಾಪಾರಾತ್ ಪೂರ್ವಂ ಕಾರ್ಯಂ, ನಾಸ್ಯ ಸತ್ತ್ವಂ ಕರ್ತುಂ
ಕೇನಾಪಿ ಶಕ್ಯಂ .

ನ ಹಿ ನೀಲಂ ಶಿಲ್ಪಿಸಹಸ್ರೇಣಾಪಿ ಪೀತಂ ಕರ್ತುಂ ಶಕ್ಯತೇ . ’ಸದಸತ್ತ್ವೇ ಘಟಸ್ಯ
ಧರ್ಮೌ’ಇತಿ ಚೇತ್, ತಥಾಪಿ ಅಸತಿ ಧರ್ಮಿಣಿ ನ ತಸ್ಯ ಧರ್ಮ ಇತಿ ಸತ್ತ್ವಂ
ತದವಸ್ಥಮೇವ, ತಥಾ ಚ ನಾತ್ತ್ವಂ .ಅಸಂಬದ್ಧೇನಾತದಾತ್ಮನಾ ಚಾಸತ್ತ್ವೇನ

ಕಥಮಸನ್ ಘಟಃ? ತಸ್ಮಾತ್ ಕಾರಣವ್ಯಾಪಾರಾದೂರ್ಧ್ವಮಿವ ತತಃ ಪ್ರಾಗಪಿ
ಸದೇವ
ಕಾರ್ಯಮಿತಿ .

ಕಾರಣಾಚ್ಚಾಸ್ಯ ಸತೋಽಭಿವ್ಯಕ್ತಿರೇವಾವಶಿಷ್ಯತೇ .ಸತಶ್ಚಾಭಿವ್ಯಕ್ತಿರುಪಪನ್ನಾ .
ಯಥಾ ಪೀಡನೇನ ತಿಲೇಷು ತೈಲರೂಪ,ಅವಘಾತೇನ ಧಾನ್ಯೇಷು ತಂಡುಲಾನಾಂ,
ದೋಹನೇನ
ಸೌರಭೇಯೀಷು ಪಯಸಃ .ಅಸತಃ ಕರಣೇ ತು ನ ನಿದರ್ಶನಂ ಕಿಂಚಿದಸ್ತಿ .
ನ ಖಲ್ವಭಿವ್ಯಜ್ಯಮಾನಂ ಚೋತ್ಪದ್ಯಮಾನಂ ವಾ ಕ್ವಚಿದಸತ್ ದೃಷ್ಟಂ .

ಇತಶ್ಚ ಕಾರಣವ್ಯಾಪಾರಾತ್ ಪ್ರಾಕ್ ಸದೇವ ಕಾರ್ಯಂ- ᳚ಉಪಾದಾನಗ್ರಹಣಾತ್,

ಉಪಾದಾನಾನಿ-

ಕಾರಣಾನಿ, ತೇಷಾಂ ಗ್ರಹಣಂ - ಕಾರ್ಯೇಣ ಸಂಬಂಧಃ .ಉಪಾದಾನೈಃ ಕಾರ್ಯಸ್ಯ
ಸಂಬಂಧಾದಿತಿಯಾವತ್ .

ಏತದುಕ್ತಂ ಭವತಿ- ಕಾರ್ಯೇಣ ಸಂಬದ್ಧಂ ಕಾರಣಂ ಕಾರ್ಯಸ್ಯ ಜನಕಂ,
ಸಂಬಂಧಶ್ಚ
ಕಾರ್ಯಸ್ಯಾಸತೋ ನ ಸಂಭವತಿ, ತಸ್ಮಾದಿತಿ .

ಸ್ಯಾದೇತತ್ -ಅಸಂಬದ್ಧಮೇವ ಕಾರಣೈಃ ಕಾರ್ಯಂ ಕಸ್ಮಾನ್ನ ಜನ್ಯತೇ ? ತಥಾ
ಚಾಸದೇವೋತ್ಪಸ್ಯೇತ ಇತ್ಯತ ಆಹ - ᳚ಸರ್ವಸಂಬವಾಭಾವಾತ್ ಇತಿ .ಅಸಂಬದ್ಧಸ್ಯ
ಜನ್ಯತ್ವೇ ಅಸಂಬದ್ಧತ್ವಾವಿಶೇಷೇಣ ಸರ್ವಂ ಕಾರ್ಯಜಾತಂ ಸರ್ವಸ್ಮಾದ್ಭವೇತ್ .ನ
ಚೈತದಸ್ತಿ, ತಸ್ಮಾನ್ನಾಸಂಬದ್ಧಮಸಂಬದ್ಧೇನ ಜನ್ಯತೇ,ಅಪಿ ತು ಸಂಬದ್ಧಂ
ಸಂಬದ್ಧೇನ ಜನ್ಯತ ಇತಿ .ಯಥಾಽಽಹುಃ ಸಾಂಖ್ಯವೃದ್ಧಾಃ -
᳚ಅಸತ್ತ್ವೇ ನಾಸ್ತಿ ಸಂಬಂಧಃ ಕಾರಣೈಃ ಸತ್ತ್ವಸಂಗಿಭಿಃ .
ಅಸಂಬದ್ಧಸ್ಯ ಚೋತ್ಪತ್ತಿಮಿಚ್ಛತೋ ನ ವ್ಯವಸ್ಥಿತಿಃ-᳚ ಇತಿ .

ಸ್ಯಾದೇತತ್-ಅಸಂಬದ್ಧಮಪಿ ಸತ್ ತದೇವ ಕರೋತಿಯತ್ರಯತ್ ಕಾರಣಂ ಶಕ್ತಂ,
ಶಕ್ತಿಶ್ಚ ಕಾರ್ಯದರ್ಶನಾದವಗಮ್ಯತೇ . ತೇನ ನಾವ್ಯವಸ್ಥೇತ್ಯತ ಆಹ- ᳚ಶಕ್ತಸ್ಯ
ಶಕ್ಯಕರಣಾತ್ ಇತಿ .ಸಾ ಶಕ್ತಿಃ ಶಕ್ತಕಾರಣಾಶ್ರಯಾ,ಸರ್ವತ್ರ ವಾ ಸ್ಯಾತ್, ಶಕ್ಯೇ
ಏವ ವಾ ?ಸರ್ವತ್ರ ಚೇತ್, ತದವಸ್ಥೈವಾವ್ಯವಸ್ಥಾ . ಶಕ್ಯೇ ಚೇತ್, ಕಥಮಸತಿ
ಶಕ್ಯೇ ತತ್ರ ?ಇತಿ ವಕ್ತವ್ಯಂ . ಶಕ್ತಿಭೇದ ಏವ ಏತಾದೃಶೋ ಯತಃ ಕಿಂಚಿದೇವ
ಕಾರ್ಯಂ ಜನಯೇತ್ ನ ಸರ್ವಮಿತಿ ಚೇತ್, ಹಂತ ಭೋಃ ! ಶಕ್ತಿವಿಶೇಷಃ
ಕಾರ್ಯಸಂಬದ್ಧೋ
ವಾಽಸಂಬದ್ಧೋ ವಾ ? ಸಂಬದ್ಧತ್ವೇ ನಾಸತಾ ಸಂಬಂಧ ಇತಿ ಸತ್ ಕಾರ್ಯಂ .

ಅಸಂಬದ್ಧತ್ವೇ
ಸೈವಾವ್ಯವಸ್ಥಾ,ಇತಿ ಸುಷ್ಠೂಕ್ತಂ ᳚ಶಕ್ತಸ್ಯ ಶಕ್ಯಕರಣಾತ್ ಇತಿ .

ಇತಶ್ಚ ಸತ್ ಕಾರ್ಯಮಿತ್ಯಾಹ - ᳚ಕಾರಣಭಾವಾಚ್ಚ᳚, ಕಾರ್ಯಸ್ಯ ಕಾರಣಾತ್ಮಕತ್ವಾತ್ .

ನ ಹಿ ಕಾರಣಾದ್ಭಿನ್ನಂ ಕಾರ್ಯಂ, ಕಾರಣಂ ಚ ಸದಿತಿ ಕಥಂ ತದಭಿನ್ನಂ
ಕಾರ್ಯಮಸದ್ಭವೇತ್ ?

ಕಾರ್ಯಸ್ಯ ಕಾರಣಾಭೇದಸಾಧನಾನಿ ಚ ಪ್ರಮಾಣಾನಿ -

(1)ನಪಟಸ್ತಂತುಭ್ಯೋ ಭಿದ್ಯತೇ,ತಂತುಧರ್ಮಾತ್ .ಇಹಯದ್ಯತೋ ಭಿದ್ಯತೇ ತತ್
ತಸ್ಯ ಧರ್ಮೋ ನ ಭವತಿ,ಯಥಾ ಗೌರಶ್ವಸ್ಯ .ಧರ್ಮಶ್ಚ ಪಟಸ್ತಂತೂನಾಂ,
ತಸ್ಮಾನ್ನಾರ್ಥಾಂತರಂ .

(2) ಉಪಾದಾನೋಪಾದೇಯಭಾವಾಚ್ಚ ನಾರ್ಥಾಂತರತ್ವಂ ತಂತುಪಟಯೋಃ .

ಯಯೋರರ್ಥಾಂತರತ್ವಂ
ನ ತಯೋರುಪಾದಾನೋಪಾದೇಯಭಾವಃ, ಯಥಾ ಘಟಪಟಯೋಃ .

ಉಪಾದಾನೋಪಾದೇಯಭಾವಶ್ಚ
ತಂತುಪಟಯೋಃ . ತಸ್ಮಾನ್ನಾರ್ಥಾಂತರತ್ವಂ .

(3) ಇತಶ್ಚ ನಾರ್ಥಾಂತರತ್ವಂ ತಂತುಪಟಯೋಃ, ಸಂಯೋಗಾಪ್ರಾಪ್ತ್ಯಭಾವಾತ್ .

ಅರ್ಥಾಂತರತ್ವೇ
ಹಿ ಸಂಯೋಗೋ ದೃಷ್ಟೋ ಯಥಾ ಕುಂಡಬದರಯೋಃ, ಅಪ್ರಾಪ್ತಿರ್ವಾ ಯಥಾ
ಹಿಮವದ್ವಿಂಧ್ಯಯೋಃ .
ನ ಚೇಹ ಸಂಯೋಗಾಪ್ರಾಪ್ತೀ, ತಸ್ಮಾನ್ನಾರ್ಥಾಂತರತ್ವಮಿತಿ .

(4)ಇತಶ್ಚ ಪಟಸ್ತಂತುಭ್ಯೋ ನ ಭಿದ್ಯತೇ, ಗುರುತ್ವಾಂತರಕಾರ್ಯಾಗ್ರಹಣಾತ್ .

ಇಹಯದ್ಯಸ್ಮಾದ್ಭಿನ್ನಂ, ತಸ್ಮಾತ್ ತಸ್ಯ ಗುರುತ್ವಾಂತರಂ
ಕಾರ್ಯಂ ಗೃಹ್ಯತೇ,ಯಥೈಕಪಲಿಕಸ್ಯ ಸ್ವಸ್ತಿಕಸ್ಯಯೋ
ಗುರುತ್ವಕಾರ್ಯೋಽವನತಿವಿಶೇಷಸ್ತಸ್ಮಾದ್ದ್ವಿಪಲಿಕಸ್ಯ ಸ್ವಸ್ತಿಕಸ್ಯ
ಗುರುತ್ವಕಾರ್ಯೋಽವನತಿಭೇದೋಽಧಿಕಃ .ನ ಚ ತಥಾ ತಂತುಗುರುತ್ವಕಾರ್ಯಾತ್
ಪಟಗುರುತ್ವಕಾರ್ಯಾಂತರಂ ದೃಶ್ಯತೇ . ತಸ್ಮಾದಭಿನ್ನಸ್ತಂತುಭ್ಯಃ ಪಟ ಇತಿ .

ತಾನ್ಯೇತಾನ್ಯಭೇದಸಾಧನಾನ್ಯವೀತಾನಿ .

ಏವಮಭೇದೇ ಸಿದ್ಧೇ, ತಂತವ ಏವ ತೇನ ಸಂಸ್ಥಾನಭೇದೇನ ಪರಿಣತಾಃ ಪಟಃ,ನ
ತಂತುಭ್ಯೋಽರ್ಥಾಂತರಂ ಪಟಃ .
ಸ್ವಾತ್ಮನಿ ಕ್ರಿಯಾನಿರೋಧಬುದ್ಧಿವ್ಯಪದೇಶಾರ್ಥಕ್ರಿಯಾಭೇದಾಶ್ಚ
ನೈಕಾಂತಿಕಂ ಭೇದಂ ಸಾಧಯಿತುಮರ್ಹಂತಿ .ಏಕಸ್ಮಿನ್ನಪಿ
ತತ್ತದ್ವಿಶೇಷಾವಿರ್ಭಾವತಿರೋಭಾವಾಭ್ಯಾಮೇತೇಷಾಮವಿರೋಧಾತ್ . ಯಥಾ ಹಿ
ಕೂರ್ಮಸ್ಯಾಂಗಾನಿ
ಕೂರ್ಮಶರೀರೇ ನಿವಿಶಮಾನಾನಿ ತಿರೋಭವಂತಿ,ನಿಃಸರಂತಿಚಾವಿರ್ಭವಂತಿ,ನತು

ಕೂರ್ಮತಸ್ತದಂಗಾನ್ಯುತ್ಪದ್ಯಂತೇ ಪ್ರಧ್ವಂಸಂತೇ ವಾ . ಏವಮೇಕಸ್ಯಾ ಮೃದಃ
ಸುವರ್ಣಸ್ಯ
ವಾ ಘಟಮುಕುಟಾದಯೋ ವಿಶೇಷಾ ನಿಃಸರಂತ ಆವಿರ್ಭವಂತ ಉತ್ಪದ್ಯಂತ
ಇತ್ಯುಚ್ಯಂತೇ,
ನಿವಿಶಮಾನಾಸ್ತಿರೋಭವಂತಿ ವಿನಶ್ಯಂತೀತ್ಯುಚ್ಯಂತೇ . ನ ಪುನರಸತಾಮುತ್ಪಾದಃ
ಸತಾಂ
ವಾ ನಿರೋಧಃ .ಯಥಾಽಽಹ ಭಗವಾನ್ ಕೃಷ್ಣದ್ವೈಪಾಯನಃ -
᳚ನಾಸತೋ ವಿದ್ಯತೇ ಭಾವೋ ನಾಭಾವೋ ವಿದ್ಯತೇ ಸತಃ ᳚ (ಗೀತಾ 2-16ಇತಿ) .
ಯಥಾ ಕೂರ್ಮಃ ಸ್ವಾವಯವೇಭ್ಯಃ ಸಂಕೋಚವಿಕಾಸಿಭ್ಯೋ ನ ಭಿನ್ನಃ,ಏವಂ
ಘಟಮುಕುಟಾದಯೋಽಪಿ ಮೃತ್ಸುವರ್ಣಾದಿಭ್ಯೋ ನ ಭಿನ್ನಾಃ .
ಏವಂಚ ’ಇಹ ತಂತುಷು ಪಟಃ’ಇತಿ ವ್ಯಪದೇಶೋ ಯಥಾ ’ಇಹ ವನೇ ತಿಲಕಾಃ’
ಇತ್ಯುಪಪನ್ನಃ .
ನಚಾರ್ಥಕ್ರಿಯಾಭೇದೋಽಪಿಭೇದಮಾಪಾದಯತಿ,ಏಕಸ್ಯಾಪಿನಾನಾರ್ಥಕ್ರಿಯಾದರ್ಶನಾತ್
.

ಯಥೈಕ ಏವ ವಹ್ನಿರ್ದಾಹಕಃ ಪಾಚಕಃ ಪ್ರಕಾಶಕಶ್ಚೇತಿ .ನಾಪ್ಯರ್ಥಕ್ರಿಯಾವ್ಯವಸ್ಥಾ
ವಸ್ತುಭೇದೇಹೇತುಃ,ತೇಷಾಮೇವಸಮಸ್ತವ್ಯಸ್ತಾನಾಮರ್ಥಕ್ರಿಯಾವ್ಯವಸ್ಥಾದರ್ಶನಾತ್
.

ಯಥಾ ಪ್ರತ್ಯೇಕಂ ವಿಷ್ಟಯೋ ವರ್ತ್ಮದರ್ಶನಲಕ್ಷಣಾಮರ್ಥಕ್ರಿಯಾಂ ಕುರ್ವಂತಿ,ನ
ತು ಶಿಬಿಕಾವಹನಂ,ಮಿಲಿತಾಸ್ತು ಶಿಬಿಕಾಮುದ್ವಹಂತಿ,ಏವಂ ತಂತವಃ ಪ್ರತ್ಯೇಕಂ
ಪ್ರಾವರಣಮಕುರ್ವಾಣಾ ಅಪಿ ಮಿಲಿತಾ ಆವಿರ್ಭೂತಪಟಭಾವಾಃ ಪ್ರಾವರಿಷ್ಯಂತಿ
.

ಸ್ಯಾದೇತತ್ -ಆವಿರ್ಭಾವಃ ಪಟಸ್ಯ ಕಾರಣವ್ಯಾಪಾರಾತ್ ಪ್ರಾಕ್ ಸನ್ ಅಸನ್ ವಾ
?ಅಸಂಶ್ಚೇತ್
ಪ್ರಾಪ್ತಂ ತರ್ಹ್ಯಸದುತ್ಪಾದನಂ .ಅಥ ಸನ್, ಕೃತಂ ತರ್ಹಿ ಕಾರಣವ್ಯಾಪಾರೇಣ .

ನ ಹಿ ಸತಿ ಕಾರ್ಯೇ ಕಾರಣವ್ಯಾಪಾರಪ್ರಯೋಜನಂ ಪಶ್ಯಾಮಃ .ಆವಿರ್ಭಾವೇ
ಚಾವಿರ್ಭಾವಾಂತರಕಲ್ಪನೇಽನವಸ್ಥಾಪ್ರಸಂಗಃ .ತಸ್ಮಾದಾವಿರ್ಭೂತಪಟಭಾವಾಸ್ತಂತವಃ
ಕ್ರಿಯಂತ ಇತಿ ರಿಕ್ತಂ ವಚಃ .
ಮೈವಂ .ಅಥಾಸದುತ್ಪದ್ಯತ ಇತಿ ಮತೇ ಕೇಯಮಸದುತ್ಪತ್ತಿಃ ?ಸತೀ,ಅಸತೀ ವಾ ?

ಸತೀ
ಚೇತ್, ಕೃತಂ ತರ್ಹಿ ಕಾರಣೈಃ .ಅಸತೀ ಚೇತ್, ತಸ್ಯಾ ಅಪ್ಯುತ್ಪತ್ತ್ಯಂತರಮಿತ್ಯನವಸ್ಥಾ
.

ಅಥ- ಉತ್ಪತ್ತಿಃ ಪಟಾನ್ನಾರ್ಥಾಂತರಂ, ಅಪಿ ತು ಪಟ ಏವಾಸೌ, ತಥಾಪಿ
ಯಾವದುಕ್ತಂ
ಭವತಿ ’ಪಟಃ’ಇತಿ, ತಾವದುಕ್ತಂ ಭವತಿ ’ಉತ್ಪದ್ಯತೇ’ಇತಿ . ತತಶ್ಚ ’ಪಟಃ’
ಇತ್ಯುಕ್ತೇ ’ಉತ್ಪದ್ಯತೇ’ಇತಿ ನ ವಾಚ್ಯಂ,ಪೌನರುಕ್ತ್ಯಾತ್, ’ವಿನಶ್ಯತಿ’ಇತ್ಯಪಿ ನ
ವಾಚ್ಯಂ,ಉತ್ಪತ್ತಿವಿನಾಶಯೋರ್ಯುಗಪದೇಕತ್ರ ವಿರೋಧಾತ್ .

ತಸ್ಮಾದಿಯಂ ಪಟೋತ್ಪತ್ತಿಃ ಸ್ವಕಾರಣಸಮವಾಯೋ ವಾ, ಸ್ವಸತ್ತಾಸಮವಾಯೋ
ವಾ
?ಉಭಯಥಾಽಪಿ ನೋತ್ಪದ್ಯತೇ,ಅಥ ಚ ತದರ್ಥಾನಿ ಕಾರಣಾನಿ ವ್ಯಾಪಾರ್ಯಂತೇ
.

ಏವಂ ಸತ ಏವ ಪಟಾದೇರಾವಿರ್ಭಾವಾಯ ಕಾರಣಾಪೇಕ್ಷೇತ್ಯುಪಪನ್ನಂ .

ನ ಚ ಪಟರೂಪೇಣ ಕಾರಣಾನಾಂ ಸಂಬಂಧಃ, ತದ್ರೂಪಸ್ಯಾಕ್ರಿಯಾತ್ವಾತ್,

ಕ್ರಿಯಾಸಂಬಂಧಿತ್ವಾಚ್ಚ ಕಾರಕಾಣಾಂ,ಅನ್ಯಥಾ ಕಾರಣತ್ವಾಭಾವಾತ್ .

ತಸ್ಮಾತ್ ಸತ್ ಕಾರ್ಯಮಿತಿ ಪುಷ್ಕಲಂ .

ಕಾರಿಕಾ 10

ತದೇವಂ ಪ್ರಧಾನಸಾಧನಾನುಗುಣಂ ಸತ್ಕಾರ್ಯಮುಪಪಾದ್ಯ ಯಾದೃಶಂ ತತ್
ಪ್ರಧಾನಂ ಸಾಧನೀಯಂ ತಾದೃಶಮಾದರ್ಶಯಿತುಂ ವಿವೇಕಜ್ಞಾನೋಪಯೋಗಿನೀ
ವ್ಯಕ್ತಾವ್ಯಕ್ತಸಾರೂಪ್ಯವೈರೂಪ್ಯೇ ತಾವದಾಹ -

..ಹೇತುಮದನಿತ್ಯಮವ್ಯಾಪಿ ಸಕ್ರಿಯಮನೇಕಮಾಶ್ರಿತಂ ಲಿಂಗಂ .

ಸಾವಯವಂ ಪರತಂತ್ರಂ ವ್ಯಕ್ತಂ,ವಿಪರೀತಮವ್ಯಕ್ತಂ .. 10 .. ..

᳚ಹೇತುಮತ್ ಇತಿ .ವ್ಯಕ್ತಂ ಹೇತುಮತ್,ಹೇತುಃ ಕಾರಣಂ, ತದ್ವತ್,ಯಸ್ಯ ಚಯೋ
ಹೇತುಸ್ತಮುಪರಿಷ್ಟಾದ್ವಕ್ಷ್ಯತಿ .

᳚ಅನಿತ್ಯಂ ವಿನಾಶಿ, ತಿರೋಭಾವೀತಿ ಯಾವತ್ .

᳚ಅವ್ಯಾಪಿಸರ್ವಂಪರಿಣಾಮಿನಂನವ್ಯಾಪ್ನೋತಿ .ಕಾರಣೇನಹಿಕಾರ್ಯಮಾವಿಷ್ಟಂ,
ನ
ಕಾರ್ಯೇಣ ಕಾರಣಂ .ನ ಚ ಬುದ್ಧ್ಯಾದಯಃ ಪ್ರಧಾನಂ ವೇವಿಷತೀತ್ಯವ್ಯಾಪಕಾಃ .
᳚ಸಕ್ರಿಯಂ ಪರಿಸ್ಪಂದವತ್ . ತಥಾ ಹಿ ಬುದ್ಧ್ಯಾದಯಃ ಉಪಾತ್ತಮುಪಾತ್ತಂ ದೇಹಂ
ತ್ಯಜಂತಿ,
ದೇಹಾಂತರಂ ಚೋಪಾದದತೇ,ಇತಿ ತೇಷಾಂ ಪರಿಸ್ಪಂದಃ .ಶರೀರಪೃಥಿವ್ಯಾದೀನಾಂ
ಚ
ಪರಿಸ್ಪಂದಃ ಪ್ರಸಿದ್ಧ ಏವ .

᳚ಅನೇಕಂ ಪ್ರತಿಪುರುಷಂ ಬುದ್ಧ್ಯಾದೀನಾಂ ಭೇದಾತ್ .ಪೃಥಿವ್ಯಾದ್ಯಪಿ
ಶರೀರಘಟಾದಿಭೇದೇನಾನೇಕಮೇವ .

᳚ಆಶ್ರಿತಂ ಸ್ವಕಾರಣಮಾಶ್ರಿತಂ .ಬುದ್ಧ್ಯಾದಿಕಾರ್ಯಾಣಾಮಭೇದೇಽಪಿ
ಕಥಂಚಿದ್ಭೇದವಿವಕ್ಷಯಾಽಽಶ್ರಯಾಶ್ರಯಿಭಾವಃ,ಯಥಾ ’ಇಹ ವನೇ ತಿಲಕಾಃ’
ಇತ್ಯುಕ್ತಂ .

᳚ಲಿಂಗಂ᳚ ಪ್ರಧಾನಸ್ಯ .ಯಥಾ ಚೈತೇ ಬುದ್ಧ್ಯಾದಯಃ ಪ್ರಧಾನಸ್ಯ ಲಿಂಗಂ,
ತಥೋಪರಿಷ್ಟಾದ್ವಕ್ಷ್ಯತಿ .ಪ್ರಧಾನಂ ತು ನ ಪ್ರಧಾನಸ್ಯ ಲಿಂಗಂ ಪುರುಷಸ್ಯ
ಲಿಂಗಂ ಭವದಪೀತಿ ಭಾವಃ .
᳚ಸಾವಯವಂ ಅವಯನಮವಯವಃ, ಅವಯವಾನಾಮವಯವಿನಾಂ ಮಿಥಃ
ಸಂಶ್ಲೇಷೋ ಮಿಶ್ರಣಂ
ಸಂಯೋಗ ಇತಿಯಾವತ್ .ಅಪ್ರಾಪ್ತಿಪೂರ್ವಿಕಾ ಪ್ರಾಪ್ತಿಃ ಸಂಯೋಗಃ . ತೇನ ಸಹ
ವರ್ತತ ಇತಿ
ಸಾವಯವಂ .

ತಥಾ ಹಿ-ಪೃಥಿವ್ಯಾದಯಃ ಪರಸ್ಪರಂ ಸಂಯುಜ್ಯಂತೇ,ಏವಮನ್ಯೇಽಪಿ,ನ ತು
ಪ್ರಧಾನಸ್ಯ ಬುದ್ಧ್ಯಾದಿಭಿಃ ಸಂಯೋಗಃ, ತಾದಾತ್ಮ್ಯಾತ್ .ನಾಪಿ ಸತ್ತ್ವರಜಸ್ತಮಸಾಂ
ಪರಸ್ಪರಂ ಸಂಯೋಗಃ,ಅಪ್ರಾಪ್ತೇರಭಾವಾತ್ .

᳚ಪರತಂತ್ರಂ ಬುದ್ಧ್ಯಾದಿ .ಬುದ್ಧ್ಯಾ ಸ್ವಕಾರ್ಯೇಽಹಂಕಾರೇ ಜನಯಿತವ್ಯೇ
ಪ್ರಕೃತ್ಯಾಪೂರೋಽಪೇಕ್ಷ್ಯತೇ, ಅನ್ಯಥಾ ಕ್ಷೀಣಾ ಸತೀ ನಾಲಮಹಂಕಾರಂ
ಜನಯಿತುಮಿತಿ
ಸ್ಥಿತಿಃ .ಏವಮಹಂಕಾರಾದಿಭಿರಪಿ ಸ್ವಕಾರ್ಯಜನನೇ ಇತಿ ಸರ್ವಂ ಸ್ವಕಾರ್ಯೇಷು
ಪ್ರಕೃತ್ಯಾಽಽಪೂರಮಪೇಕ್ಷತೇ . ತೇನ ಪರಾಂ ಪ್ರಕೃತಿಮಪೇಕ್ಷಮಾಣಂ ಕಾರಣಮಪಿ
ಸ್ವಕಾರ್ಯಜನನೇ ಪರತಂತ್ರಂ ವ್ಯಕ್ತಂ .

᳚ವಿಪರೀತಮವ್ಯಕ್ತಂ ವ್ಯಕ್ತಾತ್ .ಅಹೇತುಮತ್,ನಿತ್ಯಂ,ವ್ಯಾಪಿ,ನಿಷ್ಕ್ರಿಯಂ,
ಯದ್ಯಪ್ಯವ್ಯಕ್ತಸ್ಯಾಸ್ತಿ ಪರಿಣಾಮಲಕ್ಷಣಾ ಕ್ರಿಯಾ, ತಥಾಽಪಿ ಪರಿಸ್ಪಂದೋ ನಾಸ್ತಿ .
ಏಕಂ,ಅನಾಶ್ರಿತಂ,ಅಲಿಂಗಂ,ಅನವಯವಂ,ಸ್ವತಂತ್ರಂ,ಅವ್ಯಕ್ತಂ .

ಕಾರಿಕಾ 11

ತದನೇನ ಪ್ರಬಂಧೇನ ವ್ಯಕ್ತಾವ್ಯಕ್ತಯೋರ್ವೈಧರ್ಮ್ಯಮುಕ್ತಂ .ಸಂಪ್ರತಿ ತಯೋಃ
ಸಾಧರ್ಮ್ಯಂ,ಪುರುಷಾಚ್ಚ ವೈಧರ್ಮ್ಯಮಾಹ -

.. ತ್ರಿಗುಣಮವಿವೇಕಿ ವಿಷಯಃ ಸಾಮಾನ್ಯಮಚೇತನಂ ಪ್ರಸವಧರ್ಮಿ .

ವ್ಯಕ್ತಂ ತಥಾ ಪ್ರಧಾನಂ, ತದ್ವಿಪರೀತಸ್ತಥಾ ಚ ಪುಮಾನ್ .. 11 .. ..

᳚ತ್ರಿಗುಣಂ ಇತಿ .ತ್ರಯೋ ಗುಣಾಃ ಸುಖದುಃಖಮೋಹಾಅಸ್ಯೇತಿ ತ್ರಿಗುಣಂ .ತದನೇನ
ಸುಖಾದೀನಾಮಾತ್ಮಗುಣತ್ವಂ ಪರಾಭಿಮತಮಪಾಕೃತಂ .

᳚ಅವಿವೇಕಿ᳚ .ಯಥಾ ಪ್ರಧಾನಂ ನ ಸ್ವತೋ ವಿವಿಚ್ಯತೇ,ಏವಮ್ಮಹದಾದಯೋಽಪಿ ನ

ಪ್ರಧಾನಾದ್ವಿವಿಚ್ಯಂತೇ,ತದಾತ್ಮಕತ್ವಾತ್ .ಅಥವಾಸಂಭೂಯಕಾರಿತಾಽತ್ರಾವಿವೇಕಿತಾ
.

ನಹಿ ಕಿಂಚಿದೇಕಂ ಪರ್ಯಾಪ್ತಂ ಸ್ವಕಾರ್ಯೇ,ಅಪಿತು ಸಂಭೂಯ .ತತ್ರ ನೈಕಸ್ಮಾತ್
ಯಸ್ಯ ಕಸ್ಯಚಿತ್ ಕೇನಚಿತ್ಸಂಭವ ಇತಿ ..

ಯೇ ತ್ವಾಹುಃ - ’ವಿಜ್ಞಾನಮೇವ ಹರ್ಷವಿಷಾದಮೋಹಶಬ್ದಾದ್ಯಾತ್ಮಕಂ,ನ
ಪುನರಿತೋಽನ್ಯಸ್ತದ್ಧರ್ಮಾ’ಇತಿ- ತಾನ್ ಪ್ರತ್ಯಾಹ - ᳚ವಿಷಯ ಇತಿ . ’ವಿಷಯೋ’
ಗ್ರಾಹ್ಯಃ,ವಿಜ್ಞಾನಾದ್ಬಹಿರಿತಿಯಾವತ್ .

ಅತಏವ ᳚ಸಾಮಾನ್ಯಂ ಸಾಧಾರಣಂ,ಘಟಾದಿವತ್ .ಅನೇಕೈಃ ಪುರುಷೈರ್ಗೃಹೀತಮಿತ್ಯರ್ಥಃ
.

ವಿಜ್ಞಾನಾಕಾರತ್ವೇ ತು ಅಸಾಧಾರಣ್ಯಾದ್ವಿಜ್ಞಾನಾನಾಂ ವೃತ್ತಿರೂಪಾಣಾಂ,
ತೇಽಪ್ಯಸಾಧಾರಣಾಃ ಸ್ಯುಃ,ವಿಜ್ಞಾನಂಯಥಾ ಪರೇಣ ನ ಗೃಹ್ಯತೇ,
ಪರಬುದ್ಧೇರಪ್ರತ್ಯಕ್ಷತ್ವಾದಿತ್ಯಭಿಪ್ರಾಯಃ . ತಥಾ ಚ ನರ್ತಕೀಭ್ರೂಲತಾಭಂಗೇ
ಏಕಸ್ಮಿನ್ ಬಹೂನಾಂ ಪ್ರತಿಸಂಧಾನಂಯುಕ್ತಂ .ಅನ್ಯಥಾ ತನ್ನ ಸ್ಯಾದಿತಿ ಭಾವಃ .
᳚ಅಚೇತನಂ᳚ . ಸರ್ವೇ ಏವ ಪ್ರಧಾನಬುದ್ಧ್ಯಾದಯೋಽಚೇತನಾಃ, ನ ತು
ವೈನಾಶಿಕವತ್ -

ಚೈತನ್ಯಂ ಬುದ್ಧೇರಿತ್ಯರ್ಥಃ .
᳚ಪ್ರಸವಧರ್ಮಿ -ಪ್ರಸವರೂಪೋ ಧರ್ಮೋಯಃ ಸೋಽಸ್ಯಾಽಸ್ತೀತಿ ಪ್ರಸವಧರ್ಮಿ .

ಪ್ರಸವಧರ್ಮೇತಿವಕ್ತವ್ಯೇಮತ್ವರ್ಥೀಯಃಪ್ರಸವಧರ್ಮಸ್ಯ ನಿತ್ಯಯೋಗಮಾಖ್ಯಾತುಂ
.

ಸರೂಪವಿರೂಪಪರಿಣಾಮಾಭ್ಯಾಂ ನ ಕದಾಚಿದಪಿ ವಿಯುಜ್ಯತೇ ಇತ್ಯರ್ಥಃ .
ವ್ಯಕ್ತವೃತ್ತಮವ್ಯಕ್ತೇಽತಿದಿಶತಿ - ᳚ತಥಾ ಪ್ರಧಾನಂ᳚ ಇತಿ .ಯಥಾ ವ್ಯಕ್ತಂ
ತಥಾಽವ್ಯಕ್ತಮಿತ್ಯರ್ಥಃ .
ತಾಭ್ಯಾಂ ವೈಧರ್ಮ್ಯಂ ಪುರುಷಸ್ಯಾಹ - ᳚ತದ್ವಿಪರೀತಃ ಪುಮಾನ್ ಇತಿ .

ಸ್ಯಾದೇತತ್-ಅಹೇತುಮತ್ತ್ವನಿತ್ಯತ್ವಾದಿ ಪ್ರಧಾನಸಾಧರ್ಮ್ಯಮಸ್ತಿ ಪುರುಷಸ್ಯ,
ಏವಮನೇಕತ್ವಂ ವ್ಯಕ್ತಸಾಧರ್ಮ್ಯಂ, ತತ್ಕಥಮುಚ್ಯತೇ ’ತದ್ವಿಪರೀತಃ ಪುಮಾನ್’ಇತಿ
?ಅತ ಆಹ - ᳚ತಥಾ ಚ᳚ ಇತಿ .ಚಕಾರೋಽಪ್ಯರ್ಥಃ .ಯದ್ಯಪ್ಯಹೇತುಮತ್ತ್ವಾದಿಕಂ
ಸಾಧರ್ಮ್ಯಂ, ತಥಾಽಪ್ಯತ್ರೈಗುಣ್ಯಾದಿವೈಪರೀತ್ಯಮಸ್ತ್ಯೇವೇತ್ಯರ್ಥಃ .
ಕಾರಿಕಾ 12

ತ್ರಿಗುಣಮಿತ್ಯುಕ್ತಂ, ತತ್ರ ಕೇ ತೇ ತ್ರಯೋ ಗುಣಾಃ ? ಕಿಂ ಚ ತಲ್ಲಕ್ಷಣಂ ?ಇತ್ಯತ
ಆಹ -

..ಪ್ರೀತ್ಯಪ್ರೀತಿವಿಷಾದಾತ್ಮಕಾಃ ಪ್ರಕಾಶಪ್ರವೃತ್ತಿನಿಯಮಾರ್ಥಾಃ .
ಅನ್ಯೋನ್ಯಾಭಿಭವಾಶ್ರಯಜನನಮಿಥುನವೃತ್ತಯಶ್ಚ ಗುಣಾಃ .. 12 .. ..

᳚ಗುಣಾಃ᳚ ಇತಿ ಪರಾರ್ಥಾಃ . ᳚ಸತ್ತ್ವಂ ಲಘು ಪ್ರಕಾಶಕಂ ಇತ್ಯತ್ರ ಚ ಸತ್ತ್ವಾದಯಃ
ಕ್ರಮೇಣ ನಿರ್ದೇಕ್ಷ್ಯಂತೇ . ತದನಾಗತಾವೇಕ್ಷಣೇನ ತಂತ್ರಯುಕ್ತ್ಯಾ ವಾ
ಪ್ರೀತ್ಯಾದೀನಾಂ
ಯಥಾಸಂಖ್ಯಂ ವೇದಿತವ್ಯಂ .

ಏತದುಕ್ತಂ ಭವತಿ -ಪ್ರೀತಿಃ ಸುಖಂ,ಪ್ರೀತ್ಯಾತ್ಮಕಃ ಸತ್ತ್ವಗುಣಃ .ಅಪ್ರೀತಿಃ ದುಃಖಂ,
ಅಪ್ರೀತ್ಯಾತ್ಮಕೋ ರಜೋಗುಣಃ . ವಿಷಾದಃ ಮೋಹಃ, ವಿಷಾದಾತ್ಮಕಸ್ತಮೋಗುಣ
ಇತ್ಯರ್ಥಃ .
ಯೇ ತು ಮನ್ಯಂತೇ ᳚ ನ ಪ್ರೀತಿರ್ದುಃಖಾಭಾವಾದತಿರಿಚ್ಯತೇ,ಏವಂ ದುಃಖಮಪಿ ನ
ಪ್ರೀತ್ಯಭಾವಾದನ್ಯದಿತಿ, ತಾನ್ ಪ್ರತಿ ᳚ಆತ್ಮಗ್ರಹಣಂ .

ನೇತರೇತರಾಭಾವಾಃ ಸುಖಾದಯಃ,ಅಪಿತುಭಾವಾಃ,ಆತ್ಮಶಬ್ದಸ್ಯ ಭಾವವಚನತ್ವಾತ್,

ಪ್ರೀತಿರಾತ್ಮಾಭಾವೋಯೇಷಾಂ ತೇ ಪ್ರೀತ್ಯಾತ್ಮಾನಃ .ಏವಮನ್ಯದಪಿ ವ್ಯಾಖ್ಯೇಯಂ
.

ಭಾವರೂಪತಾ ಚೈಷಾಮನುಭವಸಿದ್ಧಾ .ಪರಸ್ಪರಾಭಾವಾತ್ಮಕತ್ವೇ ತು
ಪರಸ್ಪರಾಶ್ರಯಾಪತ್ತೇರೇಕಸ್ಯಾಪ್ಯಸಿದ್ಧೇರುಭಯಾಸಿದ್ಧಿರಿತಿ ಭಾವಃ .
ಸ್ವರೂಪಮೇಷಾಮುಕ್ತ್ವಾ ಪ್ರಯೋಜನಮಾಹ - ᳚ಪ್ರಕಾಶಪ್ರವೃತ್ತಿನಿಯಮಾರ್ಥಾಃ
ಇತಿ .

ಅತ್ರಾಪಿ ಯಥಾಸಂಖ್ಯಮೇವ . ರಜಃ ಪ್ರವರ್ತಕತ್ವಾತ್ ಸರ್ವತ್ರ ಲಘು ಸತ್ತ್ವಂ
ಪ್ರವರ್ತಯೇತ್, ಯದಿ ತಮಸಾ ಗುರುಣಾ ನ ನಿಯಮ್ಯೇತ, ತಮೋನಿಯತಂ ತು
ಕ್ವಚಿದೇವ
ಪ್ರವರ್ತತೀತಿ ಭವತಿ ತಮೋ ನಿಯಮಾರ್ಥಂ .

ಪ್ರಯೋಜನಮುಕ್ತ್ವಾ ಕ್ರಿಯಾಮಾಹ- ᳚ಅನ್ಯೋನ್ಯಾಭಿಭವಾಶ್ರಯಜನನಮಿಥುನವೃತ್ತಯಶ್ಚ
ಇತಿ .ವೃತ್ತಿಃ - ಕ್ರಿಯಾ,ಸಾ ಚ ಪ್ರತ್ಯೇಕಮಭಿಸಂಬಧ್ಯತೇ .

᳚ಅನ್ಯೋನ್ಯಾಭಿಭವವೃತ್ತಯಃಏಷಾಮನ್ಯತಮೇನಾರ್ಥವಶಾದುದ್ಭೂತೇನಾನ್ಯದಭಿಭೂಯತೇ
.

ತಥಾ ಹಿ- ಸತ್ತ್ವಂ ರಜಸ್ತಮಸೀ ಅಭಿಭೂಯ ಶಾಂತಾಮಾತ್ಮನೋ ವೃತ್ತಿಂ
ಪ್ರತಿಲಭತೇ,
ಏವಂ ರಜಃ ಸತ್ತ್ವತಮಸೀ ಅಭಿಭೂಯ ಘೋರಾಂ, ಏವಂ ತಮಃ ಸತ್ತ್ವರಜಸೀ
ಅಭಿಭೂಯ
ಮೂಢಾಮಿತಿ .

᳚ಅನ್ಯೋನ್ಯಾಶ್ರಯವೃತ್ತಯಃ .ಯದ್ಯಪ್ಯಾಧಾರಾಧೇಯಭಾವೇನ ನಾಯಮರ್ಥೋ
ಘಟತೇ,

ತಥಾಽಪಿಯದಪೇಕ್ಷಯಾಯಸ್ಯ ಕ್ರಿಯಾ ಸ ತಸ್ಯಾಶ್ರಯಃ .
ತಥಾಹಿ-ಸತ್ತ್ವಂ ಪ್ರವೃತ್ತಿನಿಯಮಾವಾಶ್ರಿತ್ಯ ರಜಸ್ತಮಸೋಃ ಪ್ರಕಾಶೇನೋಪಕರೋತಿ,
ರಜಃ ಪ್ರಕಾಶನಿಯಮಾವಾಶ್ರಿತ್ಯ ಪ್ರವೃತ್ತ್ಯಾ ಇತರಯೋಃ, ತಮಃ ಪ್ರಕಾಶಪ್ರವೃತ್ತೀ
ಆಶ್ರಿತ್ಯ ನಿಯಮೇನೇತರಯೋರಿತಿ .

᳚ಅನ್ಯೋನ್ಯಜನನವೃತ್ತಯಃ .ಅನ್ಯತಮೋಽನ್ಯತಮಂ ಜನಯತಿ .ಜನನಂ ಚ
ಪರಿಣಾಮಃ,ಸ ಚ ಗುಣಾನಾಂ ಸದೃಶರೂಪಃ .ಅತ ಏವ ನ ಹೇತುಮತ್ತ್ವಂ,
ತತ್ತ್ವಾಂತರಸ್ಯ ಹೇತೋರಭಾವಾತ್ .ನಾಪ್ಯನಿತ್ಯತ್ವಂ,ತತ್ತ್ವಾಂತರೇ ಲಯಾಭಾವಾತ್
.

᳚ಅನ್ಯೋನ್ಯಮಿಥುನವೃತ್ತಯಃ . ಅನ್ಯೋನ್ಯಸಹಚರಾಃ ಅವಿನಾಭಾವವೃತ್ತಯ ಇತಿ
ಯಾವತ್ .

᳚ಚಃ ಸಮುಚ್ಚಯೇ .ಭವತಿ ಚಾತ್ರಾಗಮಃ -
᳚ಅನ್ಯೋನ್ಯಮಿಥುನಾಃ ಸರ್ವೇ ಸರ್ವೇ ಸರ್ವತ್ರ ಗಾಮಿನಃ .
ರಜಸೋ ಮಿಥುನಂ ಸತ್ತ್ವಂ ಸತ್ತ್ವಸ್ಯ ಮಿಥುನಂ ರಜಃ ..
ತಮಸಶ್ಚಾಪಿ ಮಿಥುನೇ ತೇ ಸತ್ತ್ವರಜಸೀ ಉಭೇ .

ಉಭಯೋಃ ಸತ್ತ್ವರಜಸೋರ್ಮಿಥುನಂ ತಮಉಚ್ಯತೇ ..

ನೈಷಾಮಾದಿಃ ಸಂಪ್ರಯೋಗೋ ವಿಯೋಗೋ ವೋಪಲಭ್ಯತೇ ᳚ ಇತಿ (ದೇ.ಭಾ. 3/8)
.

ಕಾರಿಕಾ 13

᳚ಪ್ರಕಾಶಪ್ರವೃತ್ತಿನಿಯಮಾರ್ಥಾಃ ಇತ್ಯುಕ್ತಂ, ತತ್ರ ಕೇ ತೇ ಇತ್ಥಂಭೂತಾಃ
ಕುತಶ್ಚೇತ್ಯತ ಆಹ -

..ಸತ್ತ್ವಂ ಲಘು ಪ್ರಕಾಶಕಮಿಷ್ಟಮುಪಷ್ಟಂಭಕಂ ಚಲಂ ಚ ರಜಃ .
ಗುರು ವರಣಕಮೇವ ತಮಃ,ಪ್ರದೀಪವಚ್ಚಾರ್ಥತೋ ವೃತ್ತಿಃ .. 13 .. ..

᳚ಸತ್ತ್ವಂ ಇತಿ .ಸತ್ತ್ವಮೇವ ಲಘು ಪ್ರಕಾಶಕಮಿಷ್ಟಂ ಸಾಂಖ್ಯಾಚಾರ್ಯೈಃ . ತತ್ರ
ಕಾರ್ಯೋದ್ಗಮನೇಹೇತುರ್ಧರ್ಮೋಲಾಘವಂಗೌರವಪ್ರತಿದ್ವಂದ್ವಿ,ಯತೋಽಗ್ನೇರೂರ್ಧ್ವಜ್ವಲನಂ
ಭವತಿ . ತದೇವ ಲಾಘವಂ ಕಸ್ಯಚಿತ್ತಿರ್ಯಗ್ಗಮನೇ ಹೇತುರ್ಭವತಿ, ಯಥಾ
ವಾಯೋಃ .
ಏವಂ ಕರಣಾನಾಂ ವೃತ್ತಿಪಟುತ್ವಹೇತುರ್ಲಾಘವಂ,ಗುರುತ್ವೇ ಹಿಮಂದಾನಿ ಸ್ಯುರಿತಿ
ಸತ್ತ್ವಸ್ಯ ಪ್ರಕಾಶಾತ್ಮಕತ್ವಮುಕ್ತಂ .

ಸತ್ತ್ವತಮಸೀ ಸ್ವಯಮಕ್ರಿಯತಯಾ ಸ್ವಕಾರ್ಯಪ್ರವೃತ್ತಿಂ ಪ್ರತ್ಯವಸೀದಂತೀ
ರಜಸೋಪಷ್ಟಭ್ಯೇತೇ-ಅವಸಾದಾತ್ ಪ್ರಚ್ಯಾವ್ಯ ಸ್ವಕಾರ್ಯೇಉತ್ಸಾಹಂ ಪ್ರಯತ್ನಂ
ಕಾರ್ಯೇತೇ .

ತದಿದಮುಕ್ತಂ- ᳚ಉಪಷ್ಟಂಭಕಂ ಇತಿ . ಕಸ್ಮಾದಿತ್ಯತ ಉಕ್ತಂ - ᳚ಚಲಂ ಇತಿ .

ತದನೇನ ರಜಸಃ ಪ್ರವೃತ್ತ್ಯರ್ಥತ್ವಂ ದರ್ಶಿತಂ .

ರಜಸ್ತು ಚಲತಯಾ ಪರಿತಸ್ತ್ರೈಗುಣ್ಯಂ ಚಾಲಯತ್ ಗುರುಣಾಽಽವೃಣ್ವತಾ ಚ
ತಮಸಾ
ತತ್ರ ತತ್ರ ಪ್ರವೃತ್ತಿಪ್ರತಿಬಂಧಕೇನ ಕ್ವಚಿದೇವ ಪ್ರವರ್ತ್ಯತ ಇತಿ ತತಸ್ತತೋ
ವ್ಯಾವೃತ್ತ್ಯಾ ತಮೋ ನಿಯಾಮಕಮುಕ್ತಂ- ᳚ಗುರು ವರಣಕಮೇವ ತಮಃ ಇತಿ .

ಏವಕಾರಃ
ಪ್ರತ್ಯೇಕಂ ಭಿನ್ನಕ್ರಮಃ ಸಂಬಧ್ಯತೇ,ಸತ್ತ್ವಮೇವ, ರಜ ಏವ, ತಮ ಏವೇತಿ .

ನನು ಏತೇ ಪರಸ್ಪರವಿರೋಧಶೀಲಾ ಗುಣಾಃ ಸುಂದೋಪಸುಂದವತ್ ಪರಸ್ಪರಂ
ಧ್ವಂಸಂತ ಇತ್ಯೇವಯುಕ್ತಂ ಪ್ರಾಗೇವ ತೇಷಾಮೇಕಕ್ರಿಯಾಕರ್ತೃತಾಯಾ ಇತ್ಯತ
ಆಹ- ᳚ಪ್ರದೀಪವಚ್ಚಾರ್ಥತೋ ವೃತ್ತಿಃ᳚ ಇತಿ .ದೃಷ್ಟಮೇತತ್,ಯಥಾ
ವರ್ತ್ತಿತೈಲೇಽನಲವಿರೋಧಿನೀ,ಅಥಮಿಲಿತೇ ಸಹಾನಲೇನ ರೂಪಪ್ರಕಾಶಲಕ್ಷಣಂ
ಕಾರ್ಯಂ ಕುರುತಃ .ಯಥಾ ಚ ವಾತಪಿತ್ತಶ್ಲೇಷ್ಮಾಣಃ ಪರಸ್ಪರವಿರೋಧಿನಃ
ಶರೀರಧಾರಣಲಕ್ಷಣಕಾರ್ಯಕಾರಿಣಃ .ಏವಂ ಸತ್ತ್ವರಜಸ್ತಮಾಂಸಿ ಮಿಥೋ
ವಿರುದ್ಧ್ಯಾನ್ಯಪ್ಯನುವರ್ತ್ಸ್ಯಂತಿ ಸ್ವಕಾರ್ಯಂ ಕರಿಷ್ಯಂತಿ ಚ .

᳚ಅರ್ಥತಃ ಇತಿ .ಪುರುಷಾರ್ಥತ ಇತಿಯಾವತ್,ಯಥಾ ಚ ವಕ್ಷ್ಯತಿ-
᳚ಪುರುಷಾರ್ಥ ಏವ ಹೇತುರ್ನ ಕೇನಚಿತ್ ಕಾರ್ಯತೇ ಕರಣಂ᳚ ಇತಿ (ಕಾ0 31)

ಅತ್ರ ಚ ಸುಖದುಃಖಮೋಹಾಃ ಪರಸ್ಪರವಿರೋಧಿನಃ ಸ್ವಸ್ವಾನುರೂಪಾಣಿ
ಸುಖದುಃಖಮೋಹಾತ್ಮಕಾನ್ಯೇವ ನಿಮಿತ್ತಾನಿ ಕಲ್ಪಯಂತಿ . ತೇಷಾಂ ಚ
ಪರಸ್ಪರಮಭಿಭಾವ್ಯಾಭಿಭಾವಕಭಾವಾನ್ನಾನಾತ್ವಂ .

ತದ್ಯಥಾ - ಏಕೈವ ಸ್ತ್ರೀ ರೂಪಯೌವನಕುಲಶೀಲಸಂಪನ್ನಾ ಸ್ವಾಮಿನಂ
ಸುಖಾಕರೋತಿ .

ತತ್ಕಸ್ಯ ಹೇತೋಃ ?ಸ್ವಾಮಿನಂ ಪ್ರತಿ ತಸ್ಯಾಃ ಸುಖರೂಪಸಮುದ್ಭವಾತ್ .ಸೈವ ಸ್ತ್ರೀ
ಸಪತ್ನೀರ್ದುಃಖಾಕರೋತಿ,ತತ್ಕಸ್ಯ ಹೇತೋಃ ?ತಾಃ ಪ್ರತಿ ತಸ್ಯಾ ದುಃಖರೂಪಸಮುದ್ಭವಾತ್
.

ಏವಂ ಪುರುಷಾಂತರಂ ತಾಮವಿಂದಮಾನಂ ಸೈವ ಮೋಹಯತಿ, ತತ್ ಕಸ್ಯ
ಹೇತೋಃ ? ತತ್
ಪ್ರತಿ ತಸ್ಯಾ ಮೋಹರೂಪಸಮುದ್ಭವಾತ್ . ಅನಯಾ ಚ ಸ್ತ್ರಿಯಾ ಸರ್ವೇ ಭಾವಾ
ವ್ಯಾಖ್ಯಾತಾಃ .
ತತ್ರ ಯತ್ ಸುಖಹೇತುಃ ತತ್ ಸುಖಾತ್ಮಕಂ ಸತ್ತ್ವಂ, ಯತ್ ದುಃಖಹೇತುಸ್ತತ್
ದುಃಖಾತ್ಮಕಂ

ರಜಃ, ಯನ್ಮೋಹಹೇತುಸ್ತನ್ಮೋಹಾತ್ಮಕಂ ತಮಃ . ಸುಖಪ್ರಕಾಶಲಾಘವಾನಾಂ
ತ್ವೇಕಸ್ಮಿನ್
ಯುಗಪದುದ್ಭೂತಾವವಿರೋಧಃ,ಸಹದರ್ಶನಾತ್ .ತಸ್ಮಾತ್ಸುಖದುಃಖಮೋಹೈರಿವ
ವಿರೋಧಿಭಿಃ ಅವಿರೋಧಿಭಿರೇಕೈಕಗುಣವೃತ್ತಿಭಿಃ ಸುಖಪ್ರಕಾಶಲಾಘವೈರ್ನ
ನಿಮಿತ್ತಭೇದಾಉನ್ನೀಯಂತೇ .ಏವಂದುಃಖೋಪಷ್ಟಂಭಕತ್ವಪ್ರವರ್ತಕತ್ವೈಃ,ಏವಂ
ಮೋಹಗುರುತ್ವಾವರಣೈಃ -ಇತಿ ಸಿದ್ಧಂ ತ್ರೈಗುಣ್ಯಮಿತಿ .

ಕಾರಿಕಾ 14

ಸ್ಯಾದೇತತ್ -ಅನುಭೂಯಮಾನೇಷು ಪೃಥಿವ್ಯಾದಿಷ್ವನುಭವಸಿದ್ಧಾ
ಭವಂತ್ಯವಿವೇಕಿತ್ವಾದಯಃ .ಯೇಪುನಃ ಸತ್ತ್ವಾದಯೋನಾನ್ಯುಭವಪಥಮಧಿರೋಹಂತಿ,
ತೇಷಾಂ ಕುತಸ್ತ್ಯಮವಿವೇಕಿತ್ವಂ ವಿಷಯತ್ವಮಚೇತನತ್ವಂ ಪ್ರಸವಧರ್ಮಿತ್ವಂ ಚ
?ಇತ್ಯತ ಆಹ -

..ಅವಿವೇಕ್ಯಾದೇಃ ಸಿದ್ಧಿಸ್ತ್ರೈಗುಣ್ಯಾತದ್ವಿಪರ್ಯಯಾಭಾವಾತ್ .

ಕಾರಣಗುಣಾತ್ಮಕತ್ವಾತ್ಕಾರ್ಯಸ್ಯಾವ್ಯಕ್ತಮಪಿ ಸಿದ್ಧಂ .. 14 .. ..

᳚ಅವಿವೇಕ್ಯಾದೇಃ᳚ ಇತಿ .ಅವಿವೇಕಿತ್ವಮವಿವೇಕಿ .ಯಥಾ ’ದ್ವ್ಯೇಕಯೋರ್ದ್ವಿವಚನೈಕವಚನೇ’
(ಪಾ.ಸೂ. 1.4.22)ಇತ್ಯತ್ರ ದ್ವಿತ್ವೈಕತ್ವಯೋರಿತಿ,ಅನ್ಯಥಾ ದ್ವ್ಯೇಕೇಷ್ವಿತಿ ಸ್ಯಾತ್ .

ಕುತಃ ಪುನರವಿವೇಕಿತ್ವಾದೇಃ ಸಿದ್ಧಿರಿತ್ಯತ್ರ ಆಹ - ᳚ತ್ರೈಗುಣ್ಯಾತ್ ಇತಿ . ᳚ಯದ್ಯತ್
ಸುಖದುಃಖಮೋಹಾತ್ಮಕಂ ತತ್ತದವಿವೇಕಿತ್ವಾದಿಯೋಗಿ,ಯಥೇದಮನುಭೂಯಮಾನಂ
ವ್ಯಕ್ತಂ
ಇತಿ ಸ್ಫುಟತ್ವಾದನ್ವಯೋ ನೋಕ್ತಃ .
ವ್ಯತಿರೇಕಮಾಹ - ᳚ತದ್ವಿಪರ್ಯಯಾಭಾವಾತ್ ಇತಿ . ಅವಿವೇಕ್ಯಾದಿವಿಪರ್ಯಯೇ
ಪುರುಷೇ
ತ್ರೈಗುಣ್ಯಾಭಾವಾತ್ .

ಅಥವಾವ್ಯಕ್ತಾವ್ಯಕ್ತೇ ಪಕ್ಷೀಕೃತ್ಯಾನ್ವಯಾಭಾವೇನಾವೀತಏವಹೇತುಸ್ತ್ರೈಗುಣ್ಯಾದಿತಿ
ವಕ್ತವ್ಯಃ .
ಸ್ಯಾದೇತತ್ -ಅವ್ಯಕ್ತಸಿದ್ಧೌ ಸತ್ಯಾಂ ತಸ್ಯಾವಿವೇಕಿತ್ವಾದಯೋ ಧರ್ಮಾಃ ಸಿಧ್ಯಂತಿ,
ಅವ್ಯಕ್ತಮೇವ ತ್ವದ್ಯಾಪಿ ನ ಸಿಧ್ಯತಿ, ತತ್ಕಥಮವಿವೇಕಿತ್ವಾದಿಸಿದ್ಧಿರತ ಆಹ-

᳚ಕಾರಣಗುಣಾತ್ಮಕತ್ವಾತ್ ಇತಿ .

ಅಯಮಭಿಸಂಧಿಃ- ಕಾರ್ಯಂ ಹಿ ಕಾರಣಗುಣಾತ್ಮಕಂ ದೃಷ್ಟಂ,ಯಥಾ
ತಂತ್ವಾದಿಗುಣಾತ್ಮಕಂ ಪಟಾದಿ . ತಥಾ ಮಹದಾದಿಲಕ್ಷಣೇನಾಪಿ ಕಾರ್ಯೇಣ
ಸುಖದುಃಖಮೋಹರೂಪೇಣಸ್ವಕಾರಣಂಸುಖದುಃಖಮೋಹಾತ್ಮಕಂಪ್ರಧಾನಮವ್ಯಕ್ತಂ
ಸಿದ್ಧಂ ಭವತಿ .

ಕಾರಿಕಾ 15-16

ಸ್ಯಾದೇತತ್ - ’ವ್ಯಕ್ತಾತ್ ವ್ಯಕ್ತಮುತ್ಪದ್ಯತೇ’ಇತಿ ಕಣಭಕ್ಷಾಕ್ಷಚರಣತನಯಾಃ .
ಪರಮಾಣವೋ ಹಿ ವ್ಯಕ್ತಾಃ, ತೇಭ್ಯೋ ದ್ವ್ಯಣುಕಾದಿಕ್ರಮೇಣ ಪೃಥಿವ್ಯಾದಿಲಕ್ಷಣಂ
ಕಾರ್ಯಂ ವ್ಯಕ್ತಮಾರಭ್ಯತೇ .ಪೃಥಿವ್ಯಾದಿಷು ಚ ಕಾರಣಗುಣಕ್ರಮೇಣ
ರೂಪಾದ್ಯುತ್ಪತ್ತಿಃ . ತಸ್ಮಾತ್ ವ್ಯಕ್ತಾತ್ ವ್ಯಕ್ತಸ್ಯ ತದ್ಗುಣಸ್ಯ ಚೋತ್ಪತ್ತೇಃ
ಕೃತಮದೃಷ್ಟಚರೇಣಾವ್ಯಕ್ತೇನೇತ್ಯತ ಆಹ -

..ಭೇದಾನಾಂ ಪರಿಮಾಣಾತ್ ಸಮನ್ವಯಾತ್ ಶಕ್ತಿತಃ ಪ್ರವೃತ್ತೇಶ್ಚ .
ಕಾರಣಕಾರ್ಯವಿಭಾಗಾದವಿಭಾಗಾದ್ವೈಶ್ವರೂಪ್ಯಸ್ಯ .. 15 .. ..

.. ಕಾರಣಮಸ್ತ್ಯವ್ಯಕ್ತಂ,ಪ್ರವರ್ತತೇ ತ್ರಿಗುಣತಃ ಸಮುದಯಾಚ್ಚ .
ಪರಿಣಾಮತಃ ಸಲಿಲವತ್ ಪ್ರತಿಪ್ರತಿಗುಣಾಶ್ರಯವಿಶೇಷಾತ್ .. 16 .. ..

᳚ಭೇದಾನಾಂ ಇತಿ .ಭೇದಾನಾಂ -ವಿಶೇಷಾಣಾಂ ಮಹದಾದೀನಾಂ
ಭೂಮ್ಯಂತಾನಾಂ ಕಾರ್ಯಾಣಾಂ ಕಾರಣಂ-ಮೂಲಕಾರಣಮಸ್ತ್ಯವ್ಯಕ್ತಂ . ಕುತಃ
? ᳚ಕಾರಣಕಾರ್ಯವಿಭಾಗಾದವಿಭಾಗಾದ್ವೈಶ್ವರೂಪ್ಯಸ್ಯ᳚ . ಕಾರಣೇ ಸತ್
ಕಾರ್ಯಮಿತಿ ಸ್ಥಿತಂ .

ತಥಾ ಚಯಥಾ ಕೂರ್ಮಶರೀರೇ ಸಂತ್ಯೇವಾಽಙ್ಗಾನಿ ನಿಃಸರಂತಿ ವಿಭಜ್ಯಂತೇ-
’ಇದಂ ಕೂರ್ಮಶರೀರಂ,ಏತಾನ್ಯೇತಸ್ಯಾಂಗಾನಿ’-ಇತಿ .ಏವಂ ನಿವಿಶಮಾನಾನಿ
ತಸ್ಮಿನ್ಅವ್ಯಕ್ತೀಭವಂತಿ .ಏವಂ ಕಾರಣಾಮೃತ್ಪಿಂಡಾದ್ಧೇಮಪಿಂಡಾದ್ವಾ ಕಾರ್ಯಾಣಿ
ಘಟಮುಕುಟಾದೀನಿ ಸಂತ್ಯೇವಾವಿರ್ಭವಂತಿ ವಿಭಜ್ಯಂತೇ . ಸಂತ್ಯೇವ
ಪೃಥಿವ್ಯಾದೀನಿ
ಕಾರಣಾತ್ತನ್ಮಾತ್ರಾದಾವಿರ್ಭವಂತಿವಿಭಜ್ಯಂತೇ,ಸಂತ್ಯೇವಚತನ್ಮಾತ್ರಾಣ್ಯಹಂಕಾರಾತ್
ಕಾರಣಾತ್, ಸಂತ್ಯೇವಾಹಂಕಾರಃ ಕಾರಣಾನ್ಮಹತಃ, ಸನ್ನೇವ ಚ ಮಹಾನ್
ಪರಮಾವ್ಯಕ್ತಾತ್ .

ಸೋಽಯಂ ಕಾರಣಾತ್ ಪರಮಾವ್ಯಕ್ತಾತ್ ಸಾಕ್ಷಾತ್ ಪಾರಂಪರ್ಯೇಣಾನ್ವಿತಸ್ಯ
ವಿಶ್ವಸ್ಯ ಕಾರ್ಯಸ್ಯ
ವಿಭಾಗಃ .
ಪ್ರತಿಸರ್ಗೇ ತು ಮೃತ್ಪಿಂಡಂ ಸುವರ್ಣಪಿಂಗಂ ವಾ ಘಟಮುಕುಟಾದಯೋ
ವಿಶಂತೋಽವ್ಯಕ್ತೀಭವಂತಿ . ತತ್ಕಾರಣರೂಪಮೇವಾನಭಿವ್ಯಕ್ತಂ
ಕಾರ್ಯಮಪೇಕ್ಷ್ಯಾವ್ಯಕ್ತಂ ಭವತಿ .ಏವಂ ಪೃಥಿವ್ಯಾದಯಸ್ತನ್ಮಾತ್ರಾಣಿ ವಿಶಂತಃ
ಸ್ವಾಪೇಕ್ಷಯಾ ತನ್ಮಾತ್ರಾಣ್ಯವ್ಯಕ್ತಯಂತಿ .ಏವಂ ತನ್ಮಾತ್ರಾಣ್ಯಹಂಕಾರಂ
ವಿಶಂತ್ಯಹಂಕಾರಮವ್ಯಕ್ತಯಂತಿ,ಏವಮಹಂಕಾರೋ ಮಹಾಂತಮಾವಿಶನ್
ಮಹಾಂತಮವ್ಯಕ್ತಯತಿ, ಮಹಾನ್ಪ್ರಕೃತಿಂ ಸ್ವಕಾರಣಂವಿಶನ್ಪ್ರಕೃತಿಮವ್ಯಕ್ತಯತಿ
.

ಪ್ರಕೃತೇಸ್ತು ನ ಕ್ವಚಿನ್ನಿವೇಶ ಇತಿ ಸಾ ಸರ್ವಕಾರ್ಯಾಣಾಮವ್ಯಕ್ತಮೇವ .

ಸೋಽಯಮವಿಭಾಗಃ ಪ್ರಕೃತೌ ವೈಶ್ವರೂಪ್ಯಸ್ಯ -ನಾನಾರೂಪಸ್ಯ ಕಾರ್ಯಸ್ಯ,
ಸ್ವಾರ್ಥಿಕಃ ಷ್ಯಞ್,ತಸ್ಮಾತ್ ಕಾರಣೇ ಕಾರ್ಯಸ್ಯ ಸತಏವವಿಭಾಗಾವಿಭಾಗಾಭ್ಯಾಮವ್ಯಕ್ತಂ
ಕಾರಣಮಸ್ತಿ .
ಇತಶ್ಚಾವ್ಯಕ್ತಮಸ್ತೀತ್ಯತ ಆಹ - ᳚ಶಕ್ತಿತಃ ಪ್ರವೃತ್ತೇಶ್ಚ ಇತಿ .

ಕಾರಣಶಕ್ತಿತಃ ಕಾರ್ಯಂ ಪ್ರವರ್ತತ ಇತಿ ಸಿದ್ಧಂ,ಅಶಕ್ತಾತ್ ಕಾರಣಾತ್
ಕಾರ್ಯಸ್ಯಾನುಪಪತ್ತೇಃ,ಶಕ್ತಿಶ್ಚ ಕಾರಣಗತೋ ನ ಕಾರ್ಯಸ್ಯಾವ್ಯಕ್ತತ್ವಾದನ್ಯಾ .ನಹಿ
ಸತ್ಕಾರ್ಯಪಕ್ಷೇ ಕಾರ್ಯಸ್ಯಾವ್ಯಾವ್ಯಕ್ತತಾಯಾ ಅನ್ಯಸ್ಯಾಂ ಶಕ್ತೌ ಪ್ರಮಾಣಮಸ್ತಿ,
ಅಯಮೇವ ಹಿ
ಸಿಕತಾಭ್ಯಸ್ತಿಲಾನಾಂ ತೈಲೋಪಾದಾನಾನಾಂ ಭೇದೋ ಯದೇತೇಷ್ವೇವೇ
ತೈಲಮಸ್ತ್ಯನಾಗತಾವಸ್ಥಂ
ನ ಸಿಕತಾಸ್ವಿತಿ .

ಸ್ಯಾದೇತತ್ - ಶಕ್ತಿತಃ ಪ್ರವೃತ್ತಿಃ ಕಾರಣಕಾರ್ಯವಿಭಾಗಾವಿಭಾಗೌ ಚ ಮಹತ ಏವ
ಪರಮಾವ್ಯಕ್ತತ್ವಂ ಸಾಧಯಿಷ್ಯತಃ, ಕೃತಂ ತತಃ ಪರೇಣಾವ್ಯಕ್ತೇನೇತ್ಯತ ಆಹ -

᳚ಪರಿಮಾಣಾತ್᳚ ಇತಿ .ಪರಿಮಿತತ್ವಾತ್,ಅವ್ಯಾಪಿತ್ವಾದಿತಿಯಾವತ್ .ವಿವಾದಾಧ್ಯಾಸಿತಾ
ಮಹದಾದಿಭೇದಾ ಅವ್ಯಕ್ತಕಾರಣವಂತಃ, ಪರಿಮಿತತ್ವಾತ್, ಘಟಾದಿವತ್ .

ಘಟಾದಯೋ
ಹಿ ಪರಿಮಿತಾಃ ಮೃದಾದ್ಯವ್ಯಕ್ತಕಾರಣಕಾ ದೃಷ್ಟಾಃ .ಉಕ್ತಮೇತದ್ಯಥಾ
ಕಾರ್ಯಸ್ಯಾವ್ಯಕ್ತಾವಸ್ಥಾ ಕಾರಣಮೇವೇತಿ, ಯನ್ಮಹತಃ ಕಾರಣಂ ಯತ್
ಪರಮಾವ್ಯಕ್ತಂ,
ತತಃ ಪರತರಾವ್ಯಕ್ತಕಲ್ಪನಾಯಾಂ ಪ್ರಮಾಣಾಭಾವಾತ್ .

ಇತಶ್ಚ ವಿವಾದಾಧ್ಯಾಸಿತಾ ಭೇದಾಃ ಅವ್ಯಕ್ತಕಾರಣವಂತಃ, ᳚ಸಮನ್ವಯಾತ್ .

ಭಿನ್ನಾನಾಂ ಸಮಾನರೂಪತಾ ಸಮನ್ವಯಃ . ಸುಖದುಃಖಮೋಹಸಮನ್ವಿತಾ ಹಿ
ಬುದ್ಧ್ಯಾದಯೋಽಧ್ಯವಸಾಯಾದಿಲಕ್ಷಣಾಃ ಪ್ರತೀಯಂತೇ . ಯಾನಿ ಚ
ಯದ್ರೂಪಸಮನುಗತಾನಿ,

ತಾನಿ ತತ್ಸ್ವಭಾವಾವ್ಯಕ್ತಕಾರಣಾನಿ, ಯಥಾ ಮೃದ್ಧೇಮಪಿಂಡಸಮನುಗತಾ
ಘಟಮುಕುಟಾದಯೋ
ಮೃದ್ಧೇಮಪಿಂಡಾವ್ಯಕ್ತಕಾರಣಕಾ ಇತಿ ಕಾರಣಮಸ್ತ್ಯವ್ಯಕ್ತಂ ಭೇದಾನಾಮಿತಿ ಸಿದ್ಧಂ .

ಅವ್ಯಕ್ತಂ ಸಾಧಯಿತ್ವಾ ಅಸ್ಯ ಪ್ರವೃತ್ತಿಪ್ರಕಾರಮಾಹ - ᳚ಪ್ರವರ್ತನೇ ತ್ರಿಗುಣತಃ ಇತಿ .

ಪ್ರತಿಸರ್ಗಾವಸ್ಥಾಯಾಂ ಸತ್ತ್ವಂ ರಜಸ್ತಮಶ್ಚ ಸದೃಶಪರಿಣಾಮಾನಿ ಭವಂತಿ .

ಪರಿಣಾಮಸ್ವಭಾವಾ ಹಿ ಗುಣಾ ನಾಪರಿಣಮ್ಯ ಕ್ಷಣಮಪ್ಯವತಿಷ್ಠಂತೇ . ತಸ್ಮಾತ್
ಸತ್ತ್ವಂ

sAMkhyatattvakaumudI.pdf 29



ಸಾಂಖ್ಯತತ್ತ್ವಕೌಮುದೀ

ಸತ್ತ್ವರೂಪತಯಾ, ರಜೋ ರಜೋರೂಪತಯಾ, ತಮಸ್ತಮೋರೂಪತಯಾ
ಪ್ರತಿಸರ್ಗಾವಸ್ಥಾಯಾಮಪಿ
ಪ್ರವರ್ತತೇ . ತದಿದಮುಕ್ತಂ - ᳚ತ್ರಿಗುಣತಃ ಇತಿ .

ಪ್ರವೃತ್ತ್ಯಂತರಮಾಹ - ᳚ಸಮುದಯಾಚ್ಚ ಇತಿ .ಸಮೇತ್ಯ ಉದಯಃ - ’ಸಮುದಯಃ’
ಸಮವಾಯಃ .ಸಮುದಯಶ್ಚ ಗುಣಾನಾಂ ನ ಗುಣಪ್ರಧಾನಭಾವಮಂತರೇಣ
ಸಂಭವತಿ,ನ ಚ ಗುಣಪ್ರಧಾನಭಾವೋ ವೈಷಮ್ಯಂ ವಿನಾ,ನ
ಚ ವೈಷಮ್ಯಮುಪಮರ್ದ್ಯೋಪಮರ್ದಕಭಾವಾದೃತೇ,ಇತಿ ಮಹದಾದಿಭಾವೇನ
ಪ್ರವೃತ್ತಿರ್ದ್ವಿತೀಯಾ .

ಸ್ಯಾದೇತತ್- ಕಥಮೇಕರೂಪಾಣಾಂ ಗುಣಾನಾಮನೇಕರೂಪಾ
ಪ್ರವೃತ್ತಿರಿತ್ಯತ ಆಹ - ᳚ಪರಿಣಾಮತಃ ಸಲಿಲವತ್ ಇತಿ .

ಯಥಾ ಹಿ ವಾರಿದವಿಮುಕ್ತಮುದಕಮೇಕರಸಮಪಿ ತತ್ತ್ದ್ಭೂವಿಕಾರಾನಾಸಾದ್ಯ
ನಾರಿಕೇಲತಾಲತಾಲೀಬಿಲ್ವಚಿರಬಿಲ್ವತಿಂದುಕಾಮಲಕಪ್ರಾಚೀನಾಮಲಕಕಪಿತ್ಥಫಲರಸತಯಾ
ಪರಿಣಮನ್ಮಧುರಾಮ್ಲಲವಣತಿಕ್ತಕಷಾಯಕಟುತಯಾ ವಿಕಲ್ಪತೇ,
ಏವಮೇಕೈಕಗುಣಸಮುದ್ಭವಾತ್ ಪ್ರಧಾನಂ ಗುಣಮಾಶ್ರಿತ್ಯಾಪ್ರಧಾನಗುಣಾಃ
ಪರಿಣಾಮಭೇದಾನ್
ಪ್ರವರ್ತಯಂತಿ . ತದಿದಮುಕ್ತಂ- ᳚ಪ್ರತಿಪ್ರತಿಗುಣಾಶ್ರಯವಿಶೇಷಾತ್ .

ಏಕೈಕಗುಣಾಶ್ರಯೇಣಯೋ ವಿಶೇಷಸ್ತಸ್ಮಾದಿತ್ಯರ್ಥಃ .

